
Къэбэрдей-Балъкъэр Республикэм
и Парламентым и депутатхэр хах

окIадэм и 8-мФ VII  зэхуэсыгъуэ

МурадыфIхэр яIэу

КЪЭРЭШЕЙ-ШЭРДЖЭС. Республи-
кэм егъэджэныгъэмрэ щIэныгъэмкIэ 
и министр Кравченкэ Иннэ щIыналъэм 
и школакIуэ акъылыфIэхэм яхуэзащ. 
НыбжьыщIэхэм къулыкъущIэм хуа-
Iуэтащ Зыуэ щыт къэрал экзаменхэр 
 къазэрыщыхъуар икIи езыхэм къэ-
кIуэнум хуаIэ мурадхэр.

ЧЕРКЕССК къалэм и школ №7-р 
къэзыуха икIи обществознаниемкIэ бал-
ли 100 къэзыхьа Шыбзыхъуэ Беллэ 
жиIащ Москва къалэм бзэхэр щиджыну 
зэригугъэр. 

2023 - 2024 гъэ еджэгъуэм «Рос- 
атом»-м иригъэкIуэкIа физико-матема-
тикэ олимпиадэм бжьыпэр щызыубы-
дахэм ящыщ, Черкесск къалэм и школ 
№3-м и 10-нэ классым щеджэ Земцов 
Германи и Iуэху къикIащ: абы къихьа 
ехъулIэныгъэм Iэмал кърет физикэмкIэ 
ЕГЭ-м балли 100 къыщызыхьахэм хуа-
гъэдэну. Ар хущIэкъунущ лъагапIэ щIэ-
хэм.

Кравченкэ Иннэ еджакIуэхэм фIыщIэ 
яхуищIащ зыIэрагъэхьа ехъулIэныгъэ-
хэм папщIэ икIи ехъуэхъуащ я зэфIэкI-
хэм дяпэкIи хагъэхъуэну. Министрыр 
ныбжьыщIэхэм фэеплъ тыгъэхэмкIэ 
яхуэупсащ.

УФ-м и Президент Путин Вла-
димир и унафэкIэ, КИФЩI-м и 
 социально-экономикэ щытыкIэр 
ефIэ кIуэн папщIэ, Грознэм щра-
гъэкIуэкIащ Кавказым инвести-
цэхэмкIэ и зэхуэсышхуэ. Мы гъэм 
абы хуащIащ фIэщыгъэу: «Тен-
джызитIым я зэхуакум дэт Кав-
казышхуэ»

ЗЭХУЭСЫМ и лэжьыгъэм щIына-
лъэм и зыужьыныгъэм епха лъэны-
къуэ куэд къызэщIиубыдащ: инф-
раструктурэр, псэупIэ-коммунальнэ 
хозяйствэмрэ гъэсыныпхъэхэмрэ, 
мэкъумэшыр, туризмэмрэ зэлъэ-
Iэсыпхъэхэм я Iэмалхэмрэ, хьэры-
чэтыщIэ жэрдэмхэр, фIыкIэ узы -
щы гугъ хъуну проектхэр, къэрал 
 мылъкумрэ уней мылъкумрэ щызэ-
дэлажьэхэри хиубыдэу, щIалэгъуалэ 
политикэр, къинэмыщIхэр. 

Къэбэрдей-Балъкъэрым и плIа-
нэпэ гъэщIэрэщIам къеблэгъащ 
УФ-м и Правительствэм и Унафэ-
щIым и  къуэдзэ Новак Александр. 

Ди республикэм и гъэлъэгъуэны-
гъэм IуэхущIапIэ 18-м я лэжьыгъэр 
къыщыгъэлъэгъуащ, промышлен-
ностымрэ мэкъумэшымрэ къызэ-
щIиубыдэу. Щхьэхуэу утыку къра-
хьащ ехъулIэныгъэфIхэр здэщыIэ 
лъэныкъуитхур: Шэджэм хуабэщхэр, 
«Эльбрус» зыгъэпсэхупIэр, Тырныа-
уз щыIэ вольфрам-молибден къы-
щIэхыпIэхэр, Налшык и «Мей», 
 «КъуэкIыпIэ» хьэблэхэм щащIа унэ-
хэр, компьютер IэмэпсымэщIэхэм 
епха IT-паркыр. 

Гъэлъэгъуэныгъэр республикэм уи 
мылъку щыбгъэлэжьэным утригъэ-
гушхуэу зэхэгъэуват. Ар адрейхэм 
къахигъэщырт лъэпкъ дамыгъэ-
хэмрэ щэнхабзэм и нэщэнэхэмрэ. 

КIуэкIуэ Казбек Новак Александр 
фIыщIэ хуищIащ республикэм щы-
зэфIах проектхэр сыт щыгъуи къы-
зэрыфIэIуэхум щхьэкIэ. Ахэращ эко-
номикэм и зыужьыныгъэри щIы-
налъэм и ефIэкIуэныгъэри зэлъы-
тар. 

Дагъыстэным и 
УнафэщIым хуэзащ

КъБР-м и Iэтащхьэ КIуэкIуэ Каз-
бек Грознэм щыIущIащ Дагъыс тэ-
ным и УнафэщI Меликов Сергей. 

«СИ лэжьэгъу, си Къуэш, Да-
гъыстэн республикэм и УнафэщI 
Меликов Сергей сыхуэзащ, - щит-
хащ КIуэкIуэ Казбек и телеграм ка-
налым. - ЗанщIэу къыхэзгъэщыну 
сыхуейщ Къэбэрдей-Балъкъэрымрэ 
Дагъыстэнымрэ илъэс куэд щIауэ 
зэкъуэшыныгъэ я зэхуакум дэлъу 
 гуапэу къызэрызэдекIуэкIыр. 

Сергей Алим и къуэмрэ сэрэ 
Къэбэрдей-Балъкъэрымрэ Дагъыс-
тэн Республикэмрэ сату-экономикэ, 
щIэныгъэ-техникэ, щэнхабзэ, иджы-
ри нэгъуэщI лъэныкъуэхэмкIэ дызэ-
дэлэжьэну зэгурыIуэныгъэ зэт щIы-
лIащ. ФIыкIэ узыщыгугъын куэд 
щыIэщ. Дагъыстэным и экономи -
кэм фIыуэ зызыужьа промышлен-
ностымрэ къудамэ куэду зызыубгъу 
мэкъумэш хозяйствэмрэ щызэхэтщ. 
Къэбэрдей-Балъкъэрым и гугъу 
пщIымэ, Кавказ Ищхъэрэм лъэ-
ныкъуэ куэдкIэ экономикэм зыщре-
гъэужь ди республикэм, щIыуэпсми 

щэнхабзэми, индустриеми хъугъуэ-
фIыгъуэ куэд зэрыщиIэм къыхэ-
кIыу. 

Шэч къытесхьэркъым ди щIына-
лъитIым я зэхущытыкIэр лъэны-
къуитIми ди фейдэ хэлъу зэре-
фIэкIуэнум, Дагъыстэным дызэ-
рыбгъэдэт къуэш зэхущытыкIэм и 
фIыгъэкIэ IуэхущIапIэ щхьэхуэхэми 
цIыхубэм я зэрыIыгъыкIэри нэхъ 
быдэ зэрыхъунум». 

ХьэщIэщ IуэхухэмкIэ 
зэхуэс

Зэхуэсышхуэм къудамэ щхьэ-
хуэу хэуващ «Кавказыр инвестицэ 
и лъэныкъуэкIэ лъагъугъуафIэ 
щIыныр Урысеймрэ хамэ къэ-
ралхэмрэ щыщ хьэрычэтыщIэхэм 
я нэкIэ» зэIущIэр. Ар къызэригъэ-
пэщащ Урысейм ит хьэ щIэ щхэмрэ 
отелхэмрэ зыгъэлажьэ федера-
цэм. 

КЪЫЗЭХУЭСАХЭР тепсэлъыхьащ 
хьэщIэ къегъэблэгъэкIэм, туриз-
мэмрэ зыгъэпсэхупIэхэмрэ я лэ-
жьэкIэм. Зэхуэсым хэтащ къудамэм 
щылажьэ IэщIагъэлIхэр, хьэрычэ ты-
щIэхэр, мылъку зезыгъакIуэ Iуэху-
щIапIэхэр. 

КИФЩI-м щыщхэм фIыкIэ узыщы-
гугъ хъуну проектхэмрэ ахэр зэ-
рызэфIэхыпхъэ Iэмалхэмрэ я гугъу 
ящIащ. 

Къэбэрдей-Балъкъэрым щагъэ-
лажьэ инвестицэхэм я инагъыр 
куэдкIэ нэхъыбэ хъуащ иужьрей зэ-
маным. 2023 гъэм а бжыгъэр зэ-
рыхъур сом мелард 68,3-рэт, ипэрей 
илъэсым елъытауэ хэхъуэр процен-
ти 108-м нэсащ. Абыхэм ящыщу 
 бюджет инвестицэхэр сом мелард 
26-м нэсырт. Илъэситхум и кIуэцIкIэ 
илъэсым яIэ хэхъуэр (ВРП) тIукIэ 
 нэхъыбэ хъуащ, илъэс блэкIам те-
пщIыхьмэ, ар нэсащ сом мелард 
291-м. 

«Хэхъуэр нэхъ къыдэзытар УФ-м и 
Президент Путин Владимир и жэр-
дэмкIэ зэфIаха проектхэрщ. Рес-
публикэм Iэмал псори иIэщ къэрал-
ми щIыналъэми къыщаIэт лъэпкъ 
проектхэм хэтыну, КъБР-м сыт щы-
гъуи пэрыту зыхуигъэувыжа къалэн-
хэр егъэзащIэ», - щитхащ КIуэкIуэ 
Казбек и телеграм каналым. 

Туризмэм и Iуэхур иджыпсту эко-
номикэм и лъабжьэ мэхъу. Мы гъэм 
къэкIуа туристхэм я бжыгъэр 1 мел-
уанрэ ныкъуэм нос, илъэс блэкIам 
елъытауэ, а бжыгъэм процент 26-кIэ 
хэхъуащ. Туристхэм хуащIэ Iуэху-
тхьэбзэхэри нэхъыбэ хъуащ, абы 
хуэзащ сом мелард 14-м нэс, рес-
публикэм и бюджетым апщIондэху 
на логыу сом мелард 1,3-м нэс къы-
хэ хъуащ. 

Апхуэдэ ефIэкIуэныгъэхэр къэзы-
гъэлъагъуэр «Эльбрус» зыгъэп сэ-
хупIэм и закъуэкъым. КуэдкIэ 
 узы щыгугъ хъунухэм язщ бальнео-
ло гическэ санаторэхэмрэ Iэмэпсы-
мэ хэмрэ зиIэ «Налшык» зы гъэ-
псэхупIэри. ИджыпстукIэ абы объ-
ект 65-рэ щолажьэ зыгъэпсэхуакIуэ 
къэкIуахэр екIуалIэу, абы хеубыдэ 
санаторэ 17-ри. НобэкIэ цIыху мини 
7-м нэсым Iуэхутхьэбзэ щыхуащIэ 
абыхэм. Ди плъапIэр цIыху мини      
10-м нэс зыхуей хуэдгъэзэфу 
 дыхъунырщ. Дызэрыт зэманым 

Налшык щаухуэ цIыху 1400-рэ зы-
щIэхуэну объекти 7. Узыдэлажьэ 
 хъуну инвесторхэри Налшык и инф-
раструктурэм арэзы къещI. 

Спортым хуэжыджэр 
щIыналъэ

КIуэкIуэ Казбек хэтащ УФ-м 
спортымкIэ и министр Дегтярёв 
Михаил иригъэкIуэкIа «Спортым 
хуэжыджэр Кавказ» сессиеми. 

КАВКАЗ Ищхъэрэм и республи-
кэхэм, Къэбэрдей-Балъкъэрри яхэ-
ту, спортсмен цIэрыIуэ куэд исщ, 
Олимпиадэхэм щытекIуауэ, дуней-
псо мыхьэнэ зиIэ зэхьэзэхуэхэм 
хэтауэ. Ди чемпионхэм щIалэгъуа-
лэр ядоплъей. 

ИджыпстукIэ спортым и къудамэ 
39-рэ къызэщIэзыубыдэ секцэхэм 
цIыху мин 28-м зыщагъасэ. Абде-
жырщ пщэдей чемпион тхуэхъу-
нухэм зыщаужьыр. Спортсменхэмрэ 
абыхэм я тренерхэмрэ защIэдгъэ-
къуэн папщIэ, дэ тIукIэ хэдгъэхъуащ 
ехъулIэныгъэфI къэзыгъэлъагъуэ-
хэр къызэрыхэдгъэщ ахъшэ сау-
гъэтхэм я инагъым. 

Псори зэхэту сыт щыгъуи физ-
культурэмрэ спортым хэпщIахэм я 
бжыгъэр щIыналъэм щыпсэу цIыху-
бэм щыщу процент 56,2-м нос. Ар 
къалэну зыхуэдгъэувыжахэм фIыуэ 
щхьэдох. Дэ жыджэру долэжь 
«Спортыр - гъащIэ мардэщ» лъэпкъ 
проектымрэ къуажэхэм зыубгъуауэ 
зедгъэужьынымкIэ программэмрэ  
я инфраструтктурэм. Лъэныкъуэ 
псом кIи УФ-м Спортымрэ Мэкъу-
мэшымкIэ и министерствэхэм зы-
къытщIагъакъуэ, абы щхьэкIэ фIы-
щIэшхуэ яхудощI. 

2019 гъэм щегъэжьауэ, республи-
кэм щаухуащ физкультурэм епха, 
узыншагъэр щрагъэфIакIуэ объект 
22-рэ, спорт джэгупIэу 49-рэ, топ-
джэгу губгъуи 9, школхэм къедза 
спортзал 78-рэ зэIузэпэщ ящIыжащ. 
Дызэрыт илъэсым иджыри объект 
19 къыхэдгъэхъуащ, мыл зытегъэ-
жыхьа къэжыхьыпIэ яутIыпщыну ди 
мурадщ. КIуэкIуэ Казбек и унафэкIэ 
къуажэхэм 2024 - 2026 гъэхэм къри-
убыдэу спорт IуэхущIапIэхэр дэ -
щIыхьынымкIэ программэ мэла-
жьэ. 

Къэбэрдей-Балъкъэрыр КИФЩI-м 
хыхьэ щIыналъэхэм щыщу урысей-
псо, дунейпсо зэхьэзэхуэхэр егъэ-
кIуэ кIынымкIэ щIыналъэ пэрытхэм 
язщ. Гъэ къэс чемпионышхуэу 100-м 
нэс къыдогъэблагъэ. 2018 гъэм ще-
гъэжьауэ, Къэбэрдей-Балъкъэрым 
и спортсменхэм зэхьэзэхуэ зэмы-
лIэу жьыгъуэхэм увыпIэ лъагэхэр 
къы щахьащ, псори зэхэту медаль 
735-рэ. 

«Гурэ псэкIэ псоми фIыщIэ яху-
зощI щхьэусыгъуэ къамылъыхъуэу 
ехъулIэныгъэфIхэр къызэрагъэлъа-
гъуэм папщIэ. Урысей спортыр ап-
хуэдизу къыщыхагъэзыхь зэманым 
дэ нэхъри спортым хэт ди щIалэ-
гъуалэм защIэдгъэкъуэнущ, текIуэ-
кIэ едгъэщIэнущ», - щитхащ КIуэкIуэ 
Казбек и телеграм каналым.

КъБР-м и Iэтащхьэр къищы нэ-
мыщIауэ хуэзащ Беларусь Респуб-
ликэм и полномочнэ лIыкIуэу Уры-
сейм щыIэ Рогожник Александр. 
НэгъуэщI зэIущIэхэри екIуэкIащ.

Пасэм къыщыщIэдзауэ 
иджыри къэсыху

АДЫГЕЙ. Мейкъуапэ къыщызэIуа-
хащ Урысейм и Банкым и музейм и 
экспонат щхьэхуэхэр иджы япэу ща-
гъэлъагъуэ выставкэ. 

ЦIЫХУХЭМ яфIэгъэщIэгъуэнщ лIэ-
щIыгъуэ зэмылIэужьыгъуэхэм къыда-
гъэкIа тхылъымпIэ ахъшэхэм я теп-
лъэхэр. Абыхэм я макетхэм яхэтщ 1769 
гъэм щыIа къэрал ассигнацэхэри, ди зэ-
маным технологием и зэфIэкIхэр бел-
джылы къэзыщI иджырей ахъ шэхэри. 
Псалъэм папщIэ, мольбертхэм къощ 
Урысей империем и япэ кредит билет-
хэм я теплъэхэр. А ахъшэхэр зэ мы-
лIэужьыгъуэщ я инагъхэмкIи я плъы-
фэхэмкIи. Нэхъ яфIэгъэщIэгъуэнхэм 
ящыщщ тхылъымпIэ ахъшэ плъыжь, 
щIыху жыхуаIэу щытахэмрэ соми 100-
мрэ. Экспозицэм хэлъщ 2018 гъэм фут-
болымкIэ дунейпсо чемпионату Москва 
щекIуэкIам ирихьэлIэу къыдагъэкIауэ 
щыта япэ полимер банкнотэр, соми 100 
хъур. 

«Мыбы къекIуалIэ псоми езым я деж-
кIэ щIэ гуэр къызэIуахынущ. Дэ дгъэ-
лъагъуэхэр яфIэгъэщIэгъуэнынущ тхы-
дэм дихьэххэми, нумизматхэми, ап хуэ-
дэу гъуазджэмрэ технологиехэмрэ зэры-
заужьым кIэплъыплъхэми. Иджыпсту ди 
нэгу къыщIэдгъэхьэну гугъущ ахъшэр 
зэрымынэпцIым и щыхьэту, банкым и 

ТенджызитIым я зэхуакум дэт Кавказышхуэ

лэжьакIуэхэм тхылъымпIэм зэгуэр Iэ 
щIадзу зэрыщытар. Иджы ар пэжрэ 
пцIырэ пхузэхэгъэкIынущ Iэмэпсымэ 
щхьэхуэхэм я мызакъуэу смартфоным и 
IэмалхэмкIи», - жиIащ Урысейм и бан-
кым и IуэхущIапIэу Адыгейм щыIэм и         
Iэтащхьэм и къуэдзэ, экономикэ къуда-
мэм и лэжьакIуэ Одинцовэ Иринэ.

Къахуеблэгъахэр
я куэдт

АБХЪАЗ. Мы махуэхэм републикэм 
щагъэлъэпIащ Сыхъум къалэм и ма-
хуэр. 

ГУФIЭГЪУЭМ кърихьэлIащ Москва и 
Правительствэм и лIыкIуэхэр, апхуэдэуи 
Донецк, Луганск, Сочэ, Санкт-Петер-
бург, Тамбов, Новгород Ищхъэрэ, Чер-
кесск къалэхэм икIахэр. Москва щыщ 
гупым я пашэт мэрием къэрал щIыб 
экономикэ, къэрал зэхуаку зэпыщIэны-
гъэхэмкIэ и департаментым (ДВМС) и 
Iэтащхьэм и хъуэдзэ Ткач Игорь.

Махуэшхуэ зэхыхьэхэм Iуэху куэд 
къызэщIаубыдащ, концертхэр, спорт зэ-
хьэзэхуэхэр, выставкэхэр, ныбжьыщIэ 
цIыкIухэм яхуэгъэпсахэри хыхьэу. Мос-
ква и Правительствэм и лIыкIуэхэм 
ЩIыхьым и паркым удз гъэгъахэр ща-
гъэтIылъащ, иужькIэ Абхъазым и Пре-
зидент Бжание Аслъэнрэ Сыхъум и ад-
министрацэм и Iэтащхьэ Эшбэ Бес-
лъэнрэ яIущIащ. 

УЭРДОКЪУЭ  Женя. 

КъБР-м и Iэтащхьэ КIуэкIуэ Казбек хуэзащ лэжьыгъэ 
IуэхукIэ Къэбэрдей-Балъкъэрым къэкIуа, Урысей Феде-
рацэм Лъэпкъ гвардиемкIэ и дзэм и федеральнэ къу-
лыкъущIапIэм жылагъуэ хабзэр хъумэнымкIэ и Управ-
ленэ нэхъыщхьэм и унафэщI, генерал-лейтенант Подкол-
зин Виктор.

ЗЭIУЩIЭМ щытепсэлъыхьащ щIыналъэм щызекIуэ хаб-
зэм, абы и шынагъуэншагъэр къызэрызэгъэпэщам, ап хуэ-
дэуи Урысей гвардиер щIыналъэ къудамэм зэрыдэлажьэм.

КIуэкIуэ Казбек Подколзин Виктор фIыщIэ хуищIащ жыла-
гъуэ шынагъуэншагъэр къызэгъэпэщыным теухуа зэдэ лэ-
жьэныгъэм ипкъ иткIэ щIыналъэм къазэрыхуеблэгъам 
 папщIэ.

Жылагъуэ шынагъуэншагъэр
къызэрагъэпэщын папщIэ

Прохладнэ районым и 
Екатерино градскэ станицэм 
щекIуэкIа, къэзакъ щIалэ-
гъуалэм я щIыналъэ зэхуаку 
зэхуэсыр щызэхуащIыж зэ-
хыхьэ гуа пэм КъБР-м и Iэта-
щхьэ КIуэ кIуэ Казбек хэ -
тащ.

ФОРУМЫМ зэхуишэсащ ди 
къэралым и щIыналъэ зэ-
мылIэужьыгъуэхэм - Москва, 
Санкт-Петербург къалэхэм, 
Ростов областым, Екатерин-
бург, Воронеж, Краснодар, 
Ставрополь крайхэм, Осетие 
Ищхъэрэ - Алание, Осетие 
Ипщэ республикэхэм, Къэ-
бэрдей-Балъкъэрым и рай-
онхэм - къикIа щIалэгъуалэу 
100-м щIигъу. Ахэр Екатери-
ноградскэ станицэм щы-
зэхыхьат щэнхабзэ-егъэ джэ-
ныгъэ, тхыдэ-хэкупсэ, дзэ-
спорт зэ хы хьэхэм я зэ фIэкI 
щагъэ лъэгъуэну.

ЗэIущIэр щIидзэным ипэ, 
щIыналъэм и Iэтащхьэр 
 щы Iащ станицэм щыщу Хэку 
зауэшхуэм хэкIуэда зауэлI-
хэм я мемориалым икIи лIы-
хъужь хэм я фэеплъым удз 
гъэгъахэр трилъхьащ.

- Нобэрей зэхыхьэр ди къэ-
ралым щыпсэу лъэпкъ зэ-
мылIэужьыгъуэхэр зэкъуэ-
гъэувэным хуэунэтIащ. Ди 
республикэм, хабзэ зэры-
хъуауэ, лъэпкъ куэдым къы-
хэ кIахэр зы унагъуэм хуэдэу 
 щопсэу. Къэзакъхэм къэрал-
ми республикэми я гъащIэм 
увыпIэ щхьэхуэ щаIыгъщ, 
 Хэкум хуэпэжу къулыкъу 
 хуащIэ. «Тэрч» бригадэм 
Къэбэрдей-Балъкъэрым и 
лIыкIуэу хэтхэр адрей щIына-
лъэхэм щыщ зауэлIхэм я 
 гъусэу щIыхь пылъу я дзэ 
 къулыкъур ирахьэкI. Мы зэ-
хыхьэр хуэу нэтIащ къэзакъ 

Лъэпкъхэр зэкъуэзыгъэувэ

щэнхабзэр хъумэным, Къэ-
бэрдей-Балъкъэрым щыпсэу 
лъэпкъхэр зэкъуэгъэувэным. 
Дэ унафэ къэтщтащ мып-
хуэдэ зэхыхьэр илъэс къэс 
едгъэкIуэкIыну», - жиIащ 
КIуэ кIуэ Казбек форум и 
хьэщIэхэмрэ абы хэтхэмрэ 
защыхуигъазэм.

АдэкIэ КъБР-м и Iэтащхьэм 
Тэрч-Малкэ округ къэзакъ 
 зэгухьэныгъэм и атаман Ма-
хонин Дмитрий иритащ дзэ 
Iуэху хэхам къулыкъу щезы-
хьэкI щIалэхэм папщIэ къа-

щэхуа УАЗ автомобилыр. 
Республикэм и УнафэщIыр 

тепсэлъыхьащ мы гъэм Ека-
териноградскэ станицэм 
 балигъыпIэ имыува ныб-
жьыщIэхэм папщIэ центр 
къызэ рыщызэIуахынум. Къи-
щынэмыщIауэ, «Поколение 
«Спорт мастер» псапащIэ Iуэ-
хум хэту станицэм къыщы-
зэрагъэпэщынущ спортым 
зыщыхуагъэсэну утыку. Жы-
лэм и щIалэгъуалэм я лъэIу-
кIэ къащэхуащ зыхуэныкъуэ-
ну спорт Iэмэпсымэхэри.

КIуэкIуэ Казбек Екатери-
ноградскэ станицэм и цIыху-
хэм, Прохладнэ райо ным 
щып сэу псоми фIыщIэ яхуи-
щIащ зэхуэсым хэтхэр гуапэу 
зэрырагъэблэгъам, жыла-
гъуэ Iуэхухэм жыджэру зэ-
рыхэтым папщIэ. «Шэч къы-
тесхьэркъым, Къэбэрдей -
Балъ къэрым, Урысейм и зэIу-
зэпэщыгъэм хуэщхьэпэн ди 
мурад псори дызэгъусэу гъа-
щIэм зэрыщыдгъэзэщIэнум», 
- жиIащ щIыналъэм и Iэ-
тащхьэм.

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Дунейм
щыхъыбархэр

Зыгъэхьэзырар 
ЩХЬЭЩЭМЫЩI  Изэщ.

Нэмыс  пщIымэ, уи
щхьэщ  зыхуэпщIыжыр.

Лъэпкъ Iущыгъэ:

Къэбэрдей-Балъкъэрым и мызакъуэу, 
ди лъэпкъэгъухэр щыпсэу республикэхэ-
ми, хэхэс адыгэхэми я деж щыцIэрыIуэ 
щIэныгъэлI Пщыбий Инал Хъанджэрий и 
къуэр къызэралъхурэ дыгъуасэ илъэс 
95-рэ ири къуащ. А цIэрыIуагъэр абы 
къыхуахьащ и къалэмыпэм къыщIэкIа 
лэжьыгъэхэм - адыгэ литературэм, Iуэры-
Iуатэм, щэнхабзэм я тхыдэр къыщихута 
тхыгъэ хьэлэмэт куэдым.

ПЩЫБИЙ Инал Хъанджэрий и къуэр 1929 
гъэм бадзэуэгъуэм и 15-м Нартан  къуажэм 
къыщалъхуащ. Жылэм дэт ку рыт школыр 
фIы дыдэу къиуха нэужь, щIалэм и щIэны-
гъэм щыхигъэхъуащ Къэбэрдей-Балъкъэр 
пединститутым. ИужькIэ аспирантурэм 
щеджащ. Студент илъэсхэми аспиран-
турэм щыщIэсахэми иригъэкIуэкIа 
къэхутэныгъэхэр зи лъабжьэ лэжьыгъэ 
купщIафIэ Пщыбийм игъэ хьэзыращ 1962 
гъэм ирихьэлIэу. И  къуажэгъу ПащIэ 
Бэчмырзэ и гъащIэмрэ и лэжьыгъэмрэ теу-
хуа а щIэныгъэ тхы лъыр а илъэс дыдэм 
Черкесск къалэм къы щыдэкIауэ щытащ. А 
лэжьыгъэ куп щIафIэм папщIэ Пщыбийм 
къыфIащауэ щытащ «филологие щIэны-
гъэхэмкIэ кандидат» цIэр.

Аспирантурэр къиуха нэужь, Инал Къэрэ-
шей-Шэрджэсым и пединститу тым ира-
гъэблэгъащ студентхэр иригъэ джэну. Псо-
ри зэхэту къапщтэмэ, илъэс 42-м щIигъукIэ 
абы щылэжьащ Пщыбийр. 

Институтым щызэфIих егъэджэныгъэ-
гъэсэныгъэ лэжьыгъэшхуэм къыдэкIуэу 
Пщыбийм дапщэщи иригъэкIуэкIащ щIэ-
ныгъэ-къэхутэныгъэ лэжьыгъэхэр. Абы и 
къалэмыпэм къыпыкIащ адыгэ литера-
турэм къикIуа гъуэгуанэм, абы и зэхэуб-
лакIуэхэм, тхакIуэхэм, усакIуэ пашэхэм я 
гуа щIэм теухуауэ тхыгъэ купщIафIэхэр. 
Пщыбий Инал псом хуэ мыдэу къаруушхуэ 
ирихьэлIащ адыгэ усакIуэ щэджащэ ПащIэ 
Бэчмырзэ и гъащIэмрэ и лэжьыгъэмрэ 
джыным.

ЩIэныгъэлIым иригъэкIуэкIа къэхутэ ны-
гъэхэр щызэхуэхьэса тхылъхэм ящыщщ 
«Псыпэ лъэужьыфIэ» (1993), «Зэманым и 
джэрпэджэж» (2000), нэ гъуэщIхэри. 

ЩIэныгъэм дежкIэ мыхьэнэшхуэ яIэщ 
Пщыбий Инал къызэринэкIа нэгъуэщI 
лэжьыгъэхэми. Апхуэдэхэщ, къапщтэмэ, 
«Шэрджэсхэм зэрахьэ унэцIэхэмрэ цIэ-
хэмрэ», «Адыгэ (шэрджэс) къуажэхэмрэ 
лъэпкъ дамыгъэхэмрэ», «Адыгэ (шэрджэс) 
унэцIэхэр, цIэхэр, лъэпкъ дамыгъэхэр», 
«Адыгэбзэм и синонимхэм я псалъалъэ 
кIэщI», «Адыгэ IуэрыIуатэ», нэгъуэщIхэри.

Пщыбий Инал Хъанджэрий и къуэр, егъэ-
 джакIуэ Iэзэр, къэхутакIуэ емы зэшыр 2005 
гъэм дунейм ехыжащ. Адыгэ литературэм, 
щIэныгъэм зиужьыным хэлъхьэныгъэ ин 
хуэзыщIа еджагъэш хуэр лъэпкъым нобэ-
ми щыгъупщакъым, и IэдакъэщIэкIхэр къе-
гъэщхьэпэ.

Лъэпкъым хьэлэлу хуэлэжьа щIэны-
гъэлIым, егъэджакIуэ Iэзэм пщIэшхуэ 
 хуащIу, зэфIигъэкI къэхутэныгъэхэм 
мыхьэнэшхуэ зэриIэр къалъытэу, Пщы-
бийм и ныбжьэгъухэм, ар фIыуэ зы цIыхуу 
щытахэм зэман зэхуэмыдэхэм  хужаIахэм, я 
гукъэкIыжхэм щыщ пычыгъуэхэр фи па-
щхьэ идолъхьэ:

БАКIУУ Хъанджэрий, филологие щIэны-
гъэхэмкIэ доктор:

«ЦIыхур нэсауэ насыпыфIэ хъууэ къы-
щIэкIынукъым, гугъуехь имылъэгъуа мэ. 
Пщыбий Инал халъхуащ сабий щIыкIэ зи 
щIакхъуэ Iыхьэр къэзылэжьыну къызы-
худэхуа щIэблэм.

Инал зиужьащ лъэныкъуитIкIэ: егъэ-
джэнымрэ щIэныгъэ къэхутэнымрэ. Дэт-
хэнэми и насып къыщикIащ, ехъулIэныгъэ 
хъарзынэхэри зыIэригъэхьащ. Абы и гуа-
щIэр нэхъыбэу зыхилъхьар студентхэр 
егъэджэнырщ. Пщыбийр илъэс куэдкIэ 
хьэлэлу щылэжьащ Къэрэшей-Шэрджэс 
пединститутым. А зэманым къриубыдэу 
 хъуащ щIэныгъэхэмкIэ кандидат, доцент, 
профессор. КъыфIащащ «КъШР-м цIыху-
бэ егъэджэныгъэмкIэ щIыхь зиIэ и 
лэжьакIуэ» (1994), «Урысей Федерацэм 
цIыхухэм щIэныгъэ нэхъыщхьэ етынымкIэ 
щIыхь зиIэ и лэжьакIуэ» (2000) цIэ лъа-
пIэхэр, КъШР-м и Правительствэм и 
фIыщIэ тхылъыр къратащ. 

Егъэджэныгъэм абы къыгуихыртэкъым 
гъэсэныгъэр. Адыгэ хабзэр, нэмысыр 
яхипщэрт и студентхэм. Къэрэшей-Шэр-
джэсым зы курыт школи щыбгъуэтыну 
къыщIэкIынукъым Пщыбийм иригъэджа 
щымылажьэу, абы и цIэр фIыкIэ къыщра-
мыIуэу. 

Литературэ щIэныгъэми Инал хэлъхьэны-
гъэшхуэ хуищIащ. Абы статья куэд итхащ. 
2002 гъэм Пщыбийм къыдигъэкIа «Зэ-

маным и джэрпэджэж» тхылъым статья 
32-рэ итщ. Абыхэм щIэныгъэлIым щы-
зэпкърех КIыщокъуэ Алим, Уэхъутэ Аб-
дулыхь, Шортэн Аскэрбий, Гъуэщокъуэ 
 Хъусин, Бемырзэ Мухьэдин сымэ я Iэда-
къэщIэкIхэр. ГъэщIэгъуэну етхыж Щоджэн-
цIыкIу Алий Шэрджэсым 1936 гъэм 
зэрыщыIар, абдеж щитха «Iэдииху» усэр 
къызыхэкIар.

Сэ илъэс куэдкIэ сыщытащ ар щылэжьа 
кафедрэми, факультетми я унафэщIу икIи 
Инал зэи щхьэусыгъуэ къызитакъым и Iуэху 
зехьэкIэм теухуауэ дагъуэ хуэсщIыну. 

Пщыбийр цIыху гуапэт, адыгэ хабзэм 
хуэпэжт. И щIэныгъэмрэ и цIыхугъэмрэ, 
псэемыблэжу зэрылэжьам хуэфэщэн 
пщIэрэ щIыхьрэ къыпэкIуащ. Дунейм ехы-
жа нэужь, абы и цIэр фIащащ зыми 
 химылъхьэу фIыуэ илъагъуу щыта и къуа-
жэжь Нартан дэт еджапIэхэм ящыщ                 
зым».

ХЬЭКIУАЩЭ Андрей, филологие щIэны-
гъэхэмкIэ доктор:

«Ди ныбжьэгъуфIым хузэфIэкIахэм я 
 гугъу щыпщIкIэ, Iэмал имыIэу къыхэгъэ-
щхьэхукIыпхъэщ абы и гъащIэр зэрыщыту 
и къуажэгъу, адыгэ усакIуэ телъыджэ Па-
щIэ Бэчмырзэ и творчествэр джыным 
зэрытриухуар. Адыгэ усыгъэм и лъабжьэр 
зыгъэтIылъа усакIуэ гъуэзэджэм и тхы-
гъэхэм я нэхъыбэр нобэ зэхуэхьэсыжа 
 хъуамэ, лъэпкъ тхылъеджэхэм иджы 
абыхэм щыгъуазэ зыхуащIыфмэ, псом 
япэу ар зи фIыщIэр Иналщ, абы иригъэ-
кIуэкIа псэемыблэж лэжьыгъэхэрщ. 

Пщыбийр егъэджакIуэ хьэлэмэтуи щы-
тащ. Зи IэщIагъэр фIыуэ зылъагъу, щIэны-
гъэшхуэ зыбгъэдэлъ, абы и бгъэдыхьэкIэм 
и щэхухэр зыщIэ профессорым и фIыгъэкIэ 
адыгэ ныбжьыщIэ минхэм я бзэмрэ лите-
ратурэмрэ фIыуэ ялъэгъуащ, куууэ зра-
гъэщIащ, къахэкIащ анэдэлъхубзэм, 
лъэпкъ литературэм елэжь щIэныгъэлIхэр, 
тхакIуэхэр, телевиденэм, радиом и лэ-
жьакIуэ хьэлэмэтхэр.

Пщыбийр цIыху зэпIэзэрытт, пэжым и те-
лъхьэт, пцIыIуэпцIышэхэм, мыхъумы щIэ-
хэм защидзейрт. Инал псэуху анэдэлъхуб-
зэм, лъэпкъ IуэрыIуатэмрэ литературэмрэ 
елэжьащ. Иджы езыр мыпсэужми, и Iэда-
къэ къыщIэкIа и къэхутэныгъэ лэжьыгъэ 
хьэлэмэтхэр щIэблэщIэхэм дэIэпыкъуэгъу 
яхуохъу, ди лъэпкъ тхыдэм лъэужь нэхуу 
къыхэнащ».

КЪЭРМОКЪУЭ Хьэмид, тхакIуэ:
«Лэжьыгъэ куэд къызэзынэкIа щIэны-

гъэлIщ Пщыбий Инал. Абыхэм ящыщ дэт-
хэнэми мыхьэнэшхуэ яIэщ. 

Пщыбий Иналщ ПащIэ Бэчмырзэ и усы-
гъэхэм я нэхъыбапIэр хэIущIыIу зыщIар. 
Дызэрыщыгъуазэщи, Бэчмырзэ и къа-
лэмыпэм къыпыкIахэм ящыщу сатыр мин 
пщIыкIутIым щIигъур кIуэдауэ щытащ Хэку 
зауэшхуэм и зэманым. Ди деж къэсар 1947 
гъэм къыдэкIауэ щыта тхылъ цIыкIум ит 
мащIэрщ. 

ЩIэблэм ди насыпти, Бэчмырзэ и усы-
гъэхэм ящыщ куэд цIыху гурыхуэхэм яхъ-
умэфащ - гукIэ! Пщыбий Инал ахэр зэхуи-
хьэсыжын хузэфIэкIащ - аркъудейм щхьэ-
кIэ пщIэшхуэ хуэфащэщ щIэныгъэлI 
цIэрыIуэм.

Мыхьэнэшхуэ яIэщ Пщыбий Инал и къа-
лэмыпэм къыщIэкIа лэжьыгъэ хьэлэмэт 
псоми. Ахэри щыхьэт тохъуэ а цIыху гумы-
загъэм куэд дыдэ зэрыхузэфIэкIам».

ЖЫЛАСЭ Маритэ.

IэщIагъэмрэ щIэныгъэмрэ зэIэпэгъуу 
къокIуэкI. ЩIэныгъэ зэзыгъэгъуэтам абы 
зыщригъэужьын щIыпIэ къелъыхъуэ. 
Апхуэдэ гъуэгу техьахэм щIэгъэкъуэн 
яхуэхъуным, IэщIагъэмкIэ яIэ хъуа есэны-
гъэхэм зэрызрагъэужьыным теухуащ 
«ЩIэныгъэ» урысейпсо зэгухьэныгъэмрэ 
Къэбэрдей-Балъкъэрым щыIэ Ныбжьы-
щIэ гвардиемрэ зэгъусэу иджыблагъэ 
къызэрагъэпэща зэIущIэр.

ЖЭРДЭМЩIАКIУЭХЭМ къыхалъхьа Iуэху-
гъуэр щекIуэкIар КъБР-м Жылагъуэм и 
зыужьыныгъэмкIэ и центрырщ. Абы къри-
хьэлIащ «ТОП» компьютер академием и 
унафэщI Къэнэмгъуэт Алим, «Кавказым и 
купщIэхэр» лъэщапIэм и унафэщI, тхыдэ 
щIэныгъэхэмкIэ кандидат Тумэ Аскэр, 
 КъБКъУ-м IэнатIэм зегъэужьынымкIэ и къу-
дамэм и унафэщI Куэцэ Ратмир, КъБКъУ-м 
IэщIагъэм зегъэужьынымкIэ и центрым и 
унафэщI Лопатинэ Кристинэ сымэ. ЩIэны-
гъэ нэхъыщхьэ зэзыгъэгъуэта ныбжьы-
щIэхэм я щIэныгъэр зыхуэгъэпса IэнатIэр 
къыхахынымкIэ, ар яIэнымкIэ, лэжьакIуэ 
къэзылъыхъуэхэр щIалэгъуалэм яIугъэ-
щIэнымкIэ мыбыхэм Iуэхугъуэ куэд зэфIа-
хащ, ныбжьыщIэхэм къехъулIэмрэ я Iуэхухэр 
мыкIуатэу къызэтезыгъэувыIэмрэ къызыхэкI 
щхьэусыгъуэхэми мыбзаджэуи щыгъуа-
зэщ.

Апхуэдэу зэхуэсым кърихьэлIащ 
 КъБКъУ-м и къудамэхэм я студент зэгу-
хьэныгъэхэмрэ КъБР-м и щIыналъэхэм щIа-
лэгъуалэ IуэхухэмкIэ я чэнджэщакIуэ хасэ-
хэмрэ нэхъ жыджэру хэт, жэрдэм щIагъуэ 
куэд къыхэзылъхьэ ныбжьыщIэхэри. Къап-
щтэмэ, ахэращ зэIущIэр зыунэтIар, абдеж 
къыщаIэта Iуэхугъуэхэм бгъэдыхьэкIэ 
зэмылIэужьыгъуэхэр зэриIэнури, щытыкIэ 
зэмылIэужьыгъуэхэм зэреуэлIэнури къыхэ-
зыгъэщар. Утыку псалъэр зратахэм я къэ-
псэлъэныгъэхэм къыщыIэта хъуа Iуэху-
гъуэхэр къызыхэкI щхьэусыгъуэхэм, тегъэ-
щIапIэ пщIы хъуну къэрал хабзэхэм, КъБР-м 
и щIыналъэхэм зытепсэлъыхьхэм теухуауэ 
щыщыIэ щытыкIэр зэгъэпщэным икIи нэ-
гъуэщIхэми ятеухуа упщIэ куэд кърикIуащ. 
Арыххэуи, Центрым къызэригъэпэща зэIу-
щIэм щIэнIуатэ къалэни игъэзащIэ                                      
хъуащ.

Центрым щекIуэкIа зэхуэсыр КъБР-м и 
щIалэгъуалэм я зыужьыныгъэмрэ ахэр Iэна-
тIэкIэ къызэгъэпэща хъунымрэ епхауэ 
къыщыхалъхьэ щIыналъэ пэхуэщIэхэм я 
зэпкърыхыпIэ, а пэхуэщIэхэм фIагъыу 
яхэлъымрэ щыщIэныгъэу яIэмкIэ гупсысэ 
зэIэпыхыпIэ хъуащ. Апхуэдэу лекцэ къеджа-
хэр лэжьапIэ къыщалъыхъуэм зыIууа гугъу-
ехьхэр щIалэгъуалэм кIэщIу къыхуаIуэтэ-
жащ, цIыхум къыхиха гъуэгум захуэу ири-
кIуэн щхьэкIэ, щIэныгъэ гуэдзэ зэрыхуэны-
къуэри щIэх къазэрыгурыIуари жаIэжащ. 
Тепсэлъыхьащ бжыгъэрылъанэ щIэныгъэм, 
лъэпкъ хабзэхэм, псэкупсэ лъапIэныгъэхэм, 
грант зэхьэзэхуэхэм.

Тумэ Аскэр къыщыпсалъэм къыхигъэ-
щащ зыпэрыт IэнатIэм нэхъыщхьэу хэлъым, 
Къэбэрдей-Балъкъэрым и мызакъуэу, гъу-
нэ гъу щIыпIэхэми япыщIауэ зэрыщытым. 
«Ди лъэщапIэр къызэрыунэхурэ куэд мы-
щIами, мащIэкъым хузэфIэкIар. Иужь дитщ 
дыщыпсэу щIыналъэр удэзыхьэх икIи 
узыIэпызышэ лъахэ хъун папщIэ, абы и 
зыужьыныгъэм телажьэ щIалэгъуалэ пэхуэ-
щIэхэр гъащIэм хэтпщэну. Псалъэм и 
хьэтыркIэ, къызэрыгуэкIыу зыплъыхьакIуэ 
къакIуэхэмрэ загъэпсэхуну ди щIыпIэхэм 
 къихьэхэмрэ зыхуэныкъуэну туризм Iуэху-
тхьэбзэхэм щIэ хыдолъхьэ, зыщаплъыхь 
 хъуну щIыпIэхэм екIуалIэ гъуэгухэмрэ лъа-
гъуэхэмрэ къыхыдогъэщыж, зыдогъэужь. 
Апхуэдэу ди щыхьэрым и теплъэри Iуплъэ-

гъуафIэ зыщI пэхуэщIэхэми датолажьэ. Нэ-
хъыщхьэращи, сыт хуэдэ жэрдэмми Кав-
казым щыпсэу лъэпкъхэм я щэнхабзэр 
къыхэщу догъэпс. Ди щIыпIэм и щIыдэлъху 
лъэпкъитIым - адыгэхэмрэ балъкъэрхэмрэ - 
абы и лъэныкъуэкIэ ягъэлъэгъуэфын Iэджэ 
хъугъуэфIыгъуи щыIэщи, ахэри къызэ-
рытIэтыным дыпылъщ. Зэрытлъагъущи, 
гъу нэ итлъа къудейуэ аращ, ауэ лэжьы-
гъэшхуэ щыIэщ, абы мымащIэу щIалэгъуа-
лэ къызэрепшэлIэфынуми пцIы хэлъкъым», 
- жиIащ Тумэ Аскэр.

Къэнэмгъуэт Алим къыхигъэщащ сыт 
хуэдэ Iуэхуми жэрдэм хэмылъмэ, къыще-
жьам деж зэрыужьыхыжынур. «ЩIэныгъэ 
нэхъыщхьэ зэзыгъэгъуэта ныбжьыщIэм и 
хъуапсэхэр уэру къызэрытегуплIэм къыхэ-
кIыу, IэнатIэ игъуэтми, зыхуей щымыIэу 
къыфIэщIу зы щытыкIэ гъэщIэгъуэн йохуэ. 
Псоми жыдмыIэми, нэхъыбэм къащыщI 
щытыкIэщ, пэжыр жыпIэмэ. Ауэ пхузэфIэ-
кIын хуейщ уи щхьэр къыхэпхыу, и щIыIу 
укъи тым хуэдэу, дунейм къыщекIуэкIым 
укъыхэплъэфыну. Абы щыгъуэм фIэкIыпIэ 
имыIэу къэплъагъунущ узыщыпсэу щIыпIэр 
нэхъ зыхуэныкъуэ IэнатIэхэмрэ абы теухуауэ 
зыIэрыбгъэхьа щIэныгъэхэр къыщыб-
гъэсэбэп хъуну щIыпIэхэмрэ. Уэр-уэру жэр-
дэм хыумылъхьэмэ, къыпхуагъэлъагъуэм-
кIэ зумыужьу уи пIэ укъинэжыныр зыхуэIуа 
щыIэкъым. Ужанмэ, хэлъэт уиIэмэ, иджырей 
щIалэгъуалэм зыщиузэщIын щIыпIэ куэд 
иIэщ, ар щIыналъэм и псэукIэмрэ щыIэны-
гъэмрэ егъэфIэкIуэным хуэунэтIа къудей-
мэ», - жиIащ Къэнэмгъуэт Алим.

Лопатинэ Кристинэ тепсэлъыхьащ 
 КъБКъУ-р къэзыуххэм папщIэ илъэс къэс и 
унафэм щIэт Центрым зэхуэсхэр къызэры-
зэригъэпэщыр, абы IэщIагъэлIхэр къэзы-
лъыхъуэхэмрэ щIалэгъуалэмрэ къызэрыри-
хьэлIэр. «УзэлIалIэращ къолIэлIэжынури, 
зэбгъэгъуэта щIэныгъэр ущыпсэу щIыпIэм 
хуэщхьэпэн гупсысэщIэрэ пэхуэщIэ гъэщIэ-
гъуэнхэмкIэ бузэдыфу щытын хуейщ. Ипэ-
жыпIэкIэ, хэкIыпIэ къэплъыхъуэу узэрыху-
ежьэу, езыми укъилъыхъуэу щIедзэ. Абы 
къыхэкIкIэ, жэрдэм, иджыри зэ жэрдэм зив-
гъэIэ, жызоIэ», - къыхуриджащ щIалэгъуа-
лэр Лопатинэ Кристинэ.

Фигу къэдгъэкIыжынщи, «ЩIэныгъэ» 
уры сейпсо зэгухьэныгъэм IэщIагъэ къыхэ-
хынымкIэ курыт еджапIэр къэзыух ныб-
жьыщIэхэм щхьэкIэ пэхуэщIэ зэмылIэужьы-
гъуэхэр къызэрыхилъхьэрэ куэд щIакъым. 
Псалъэм и хьэтыркIэ, мыхьэнэшхуэ яIэщ 
икIи щIэупщIэшхуэ ягъуэтащ «ЩIэныгъэм» 
къызэригъэпэщ курсхэмрэ лекцэхэмрэ. 
Ахэр топсэлъыхь къэралпсо экономикэр 
къэкIуэну илъэситхум нэхъ зыхуэныкъуэну 
IэнатIэхэр зыхуэдэнум, щIыналъэм щIэуп-
щIэ щызиIэну IэщIагъэхэм, хэгъэгу универ-
ситетхэм ябгъэдэлъ Iэмалхэм, къэрал гъэу-
нэхуныгъэхэм хыхьэхэр къапэщылъ Iуэхухэм 
зэрапэлъэщ щIыкIэм, абы еувэлIа ныб-
жьыщIэм ищIапхъэхэм. ИкIи  а лекцэхэр 
куэдым щхьэпэ яхуэхъуащ. Лекцэ къе-
джэхэм яхэтщ КъБКъУ-м и егъэджакIуэхэр, 
УФ-м щIалэгъуалэм зрагъэгъуэта IэщIагъэм 
зегъэужьынымрэ IэнатIэ егъэгъуэтынымкIэ 
и центрым и лэжьакIуэхэр, «ЩIэныгъэ» зэ-
гухьэныгъэм и IэщIагъэлIхэр. Апхуэдэу курс-
хэм куэдрэ кърагъэблагъэ КъБР-м и бизнес 
зэгухьэныгъэхэм я лIыкIуэхэри.

ЩIыналъэ щIалэгъуалэм дежкIэ мыхьэнэ 
зиIэ мы пэхуэщIэр гъэзэщIэнымкIэ жэр-
дэмщIакIуэхэм дэIэпыкъуэгъу яхуохъу 
 КъБР-м Егъэджэныгъэмрэ щIэныгъэмкIэ и 
министерствэр, Бэрбэч ХьэтIутIэ и цIэр 
зезыхьэ Къэбэрдей-Балъкъэр къэрал уни-
верситетыр, КъБР-м щыIэ «Си бизнес Iэна-
тIэ» фIэщыгъэр зезыхьэ центрыр.

ШУРДЫМ  Динэ.

Экстремизмэм къыхуриджэрт

Урысей ФСБ-м и управленэу КъБР-м щыIэм, КъБР-м 
щыIэ МВД-м я лэжьакIуэхэм, торроризмэм пэщIэт Iуэхухэр 
ирагъэкIуэкIыу къызэпаудащ илъэс 20 зи ныбжь нарткъа-
лэдэсым илэжь щIэпхъаджагъэр. 

ЗЭРАУБЗЫХУАЩИ, абы Интернет зэпыщIэныгъэр къи-
гъэсэбэпурэ зэбгригъэхырт терроризмэм и телъхьэ, экстре-
мизмэм къыхуезыджэ тхыгъэхэр. 

КъБР-м щыIэ УФСБ-м и Следственнэ IэнатIэм уголовнэ 
Iуэху къиIэтащ УФ-м и УК-м и 205.2-нэ статьям и 2-нэ Iыхьэм, 
280 статьям и 2-нэ Iыхьэм япкъ иткIэ. Апхуэдэ зылэжьар 
илъэси 7-кIэ ягъэтIысынкIэ мэхъу.

Илъэси 8 тралъхьэнкIэ мэхъу

Къэлъыхъуэныгъэхэр ирагъэкIуэкIыу Урысей ФСБ-м и 
управленэу КъБР-м щыIэм, КъБР-м щыIэ МВД-м я 
лэжьакIуэхэм къызэпаудащ щIыпIэм щыпсэу, илъэс 42-рэ 
зи ныбжь цIыхухъум Iэщэ пкъыгъуэхэр игъэкIыным 
пыщIауэ илэжь щIэпхъаджагъэр.  Ар щаубыдым къытра-
хащ гранатэу 2. 

УГОЛОВНЭ Iуэху къаIэтащ УФ-м и УК-м 222-нэ, 222.1-нэ 
статьяхэм я 1-нэ Iыхьэм япкъ иткIэ. Абы илъэси 8 лъэхъуэ-
щым щигъэкIуэну тралъхьэнкIэ мэхъу. 

ЗыщIэгупсысыжыну зэман яIэщ 

Урысей ФСБ-м и Управленэу КъБР-м щыIэм, КъБР-м 
щыIэ МВД-м я лэжьакIуэхэм къэлъыхъуэныгъэхэр ира-
гъэкIуэкIыу къызэпаудащ щIыпIэм щыпсэу, илъэс 64-рэ 
хъу Джабоев Б. А., хамэ къэрал щыщ, илъэс 43-рэ зи 
 ныбжь  Шеров Б. Ю. сымэ зэрахьэ щIэпхъаджагъэр. Ахэр 
пыщIащ хамэ къэрал цIыхухэр Урысей Федерацэм хабзэн-
шагъэкIэ щыIэныр къызэгъэпэщыным.  

IУАЩХЬЭМАХУЭ район судым и унафэ къару зыгъуэтам 
ипкъ иткIэ, ахэр къуаншэу къалъытащ икIи условнэу илъэси 2 
тралъхьащ.

И зэфIэкIыр 
къалъытэ

Тыркум и президент Эр-
доган Реджеп Тайип Зэ-
дэлэжьэныгъэмкIэ шанхай 
зэгухьэныгъэм (ШОС) 
хыхьэну зэрыхуейр къы-
щигъэлъэгъуащ иджыбла-
гъэ а IуэхущIапIэм Астана 
щригъэкIуэкIа зэхыхьэм. 

«КРЕМЛЫР щыгъуазэщ 
Тыркум апхуэдэ жэрдэм 
зэриIэм, ауэ а къэралыр 
 НАТО-м зэрыхэтым лъэ-
пощхьэпо гуэрхэр къешэ, 
ШОС-м и хабзэхэм къемы-
зэгъ еплъы кIэхэр Iуэхум 
къыхыхьэнкIэ зэрыхъунум 
къыхэкIыу, - жиIащ УФ-м и 
Президентым и пресс-сек-
ретарь Песков Дмитрий. - Ар 
къыщыхъуну пIалъэр зэкIэ 
убзыхуауэ щыткъым. Къи-
щынэмыщIауэ, а дунейпсо 
зэгухьэныгъэм яфIэгъэщIэ-
гъуэну къыхуоплъэкI нэ-
гъуэщI къэралхэри. Абы 

Къэбэрдей-Балъкъэр Республикэм ЩэнхабзэмкIэ и министерствэм «КъБР-Медиа» ГКУ-м, 
КъБР-м и Журналистхэм я зэгухьэныгъэм, «Къэбэрдей-Балъкъэр» ВТК-м, «Кабардино- 
Балкарская правда», «Адыгэ псалъэ»,  «Заман», «Советская молодежь», «Горянка» газет-
хэм, «Литературная Кабардино-Балкария», «Iуащхьэмахуэ», «Минги-Тау», «Солнышко», 
«Нур», «Нюр», «КъБР-инфо»  хъыбарегъащIэ агентствэм», «Эльбрус» тхылъ тедзапIэм я 
лэжьакIуэхэр «Кабардино-Балкарская правда» газетым и редакцэм и редактор   Васинэ            
Вероникэ Олег и пхъум хуогузавэ и адэ Васин Олег Виктор и къуэр зэрылIам къыхэ-                    
кIыу.

Совет, урысей къэрал лэжьакIуэ, 
политик, Къэбэрдей-Балъкъэр Рес-
публикэм и вице-президенту 1992 
гъэм къыщыщIэдзауэ 2004 гъэ 
пщIондэ щыта, КъБР-м и Прави-
тельствэм и УнафэщIу 2004 - 2006 
гъэхэм лэжьа, «2009 гъэм щегъэжьа-
уэ 2014 гъэ хъуху Олимпстрой» 
къэрал комитетым и вице-президен-
тым щыта Губин Геннадий ди щIына-
лъэми къэралми я жылагъуэ-по-
литикэ гъащIэм увыпIэшхуэ 
щызыубыда цIыхущ, иджыблагъэ 
абы игъэлъэпIащ и ныбжьыр илъэс 
80 зэрырикъуар.

АР КЪЫЩАЛЪХУАР Тулэ щIына-
лъэм и Новомосковск къалэрщ. 
Пасэу зи адэр зыщхьэщыкIа щIалэ 
цIыкIур Налшык, и адэшыпхъур 
зыщыпсэум, къашэжауэ щытащ. 
Апхуэдэу Къэбэрдей-Балъкъэрыр 
абы лъахэ хуэхъуащ. Ар ящыщщ зауэ 
нэужь зэман хьэлъэм зи сабиигъуэр 
хиубыдахэм. Курыт школыр къиуха 
нэужь, Геннадий Къэбэрдей-Балъ-
къэр къэрал университетым «инже-
нер механик» IэщIагъэм щыхуеджащ, 
иужькIэ Кавказ Ищхъэрэ социально-
политикэ институтри (политолог 
IэщIагъэмкIэ) 1991 гъэм къиухыжащ. 
Еджэным зэи хуэ мыщхьэха щIалэр 
экономикэ щIэныгъэхэмкIэ кандидат 
хъуащ.

Губиным лэжьэн къыщыщIидзащ 
лъэщапIэм. ИтIанэ радио Iэмэ-
псымэхэм елэжьащ, Налшык дэта 
«Телемеханика» заводым и цех 
унафэщIу, IуэхущIапIэм и парт коми-
тетым и секретару щытащ 1980 - 1986 
гъэхэм. Сыт щыгъуи и лэжьыгъэм нэ-
хъыщхьэу тегъэщIапIэ щи щIыр и 
унафэм щIэтхэм я Iуэху еп лъыкIэр 
 къилъытэнрати, абы щхьэкIи Генна-
дий пщIэшхуэ къыхуащIырт.

1986 гъэм ар КПСС-м и Къэбэрдей-
Балъкъэр обкомым и промышленно-
транспорт къудамэм и инструктор 
ящIащ. Зы илъэс фIэкIаи дэмыкIыу, 
лэжьыгъэм гудзакъэ хуиIэу гу зылъа-
та щIалэм КПСС-м и Налшык къалэ 
комитетым и япэ секретарь къулы-
къур къыхуагъэлъэгъуащ. Промыш-
лен ностым къыщыщIэдзауэ комму-
нальнэ, транспорт Iуэхухэм щыщIэкIы-
жу къалэшхуэм гугъуехьхэр щыма-
щIэтэкъым, ауэ а зэманым щыIа зы 

ДифI  догъэлъапIэ

И  зэфIэкIыр  куущ
Фэеплъ      ЩIэныгъэлI,

егъэджакIуэ  щыпкъэ

 къегъэлъагъуэ ШОС-м и 
 къарури, и зэфIэкIри къызэ-
ралъытэр».

ЗэдэлэжьэныгъэмкIэ шан-
хай зэгухьэныгъэм къэра-
липщI хэтщ. Абы хохьэ Уры-
сейр, Белоруссиер, Китайр, 
Къэзахъстаныр, Къыргъы-
зыр, Таджикистаныр, Узбе-
кистаныр, Индиер, Пакис-
таныр, Ираныр. ШОС-м и 
къалэн нэхъыщхьэр азие 
щIыналъэм хиубыдэ къэра-
лыгъуэхэм я шынагъуэнша-
гъэм, экономикэ, щэнхабзэ 
зэпыщIэныгъэхэм телэжьэ-
нырщ.

Узыфэр 
къызыхэкIыр

Америкэм и медицинэ 
IэщIагъэлIхэм къахутащ 
лышх узыфэм и нэхъыбэр 
цIыхухэм яхэлъ хьэл мыхъу-
мыщIэу 6-м къызэры хэ-
кIыр. ЩIэныгъэлIхэм ира-
гъэкIуэкIа къэпщытэны-
гъэхэм наIуэ къащIащ 
США-м лышх узыфэ зэ-
мылIэужьыгъуэхэм псын-
щIэу зэрызыщаужьыр 

икIи абы и щхьэусы гъуэ-
хэр къызыхэкIыр.

АПХУЭДЭУ зы илъэсым а 
къэралым и цIыху мин 713-м 
лышх узыфэхэр япкърыту 
къахутащ. Абыхэм ящыщу 
мин 344-м я узыр къы-
зыхэкIар тутын ефэнырщ. 
ЦIыху мини 135,9-м я узыфэ 
шынагъуэм щхьэусыгъуэ 
хуэхъуар пшэру, лы лей 
 ятелъу зэрыщытырщ, мин 
96,7-м ейр фадэр егъэлеяуэ 
зэрызрахьэлIэм къыхэ - 
кIащ.

IэщIагъэлIхэм къызэра-
гъэлъагъуэмкIэ, лышх узы-
фэр яхуэлъэщ я Iэпкъ-
лъэпкъыр зэщIагъэкIын па-
пщIэ зэрызагъэхъеишхуэ 
щымыIэ, къэуат зыщIэлъ 
ерыскъы щхьэпэкIэ мышхэ 
цIыхухэм, апхуэдэуи дыгъэм 
куэдрэ хэтхэм. Къищы-
нэмыщIауэ, щIэныгъэлIхэм 
гулъытэ хуэщIыпхъэу къа-
гъэлъэгъуащ хьэмцIыракIэ 
вирусым Iэпкълъэпкъым 
зэрызыщиубгъуми, абыи 
лышх узыфэм зригъэужьын-
кIэ шынагъуэ щыIэу къа-
лъытэ.

Бадзэуэгъуэм и 16,
 гъубж

1922 гъэм къалъхуащ 
адыгэ тхакIуэ КIэрэф Му-
хьэмэд.

1935 гъэм къалъхуащ 
 СССР-м спортымкIэ щIыхь 
зиIэ и мастер, къэралым 
 щэнейрэ и чемпион, КъБР-м 
физкультурэмрэ спортымкIэ 
щIыхь зиIэ и лэжьакIуэ 
 Къуэдзокъуэ Анатолэ.

1940 гъэм къалъхуащ ис-
кусствоведенэмкIэ доктор, 
КъБКъУ-м и профессор 
Мэл бахъуэ Борис.

Дунейм и щытыкIэнур
  «pogoda.yandex.ru» сайтым 
зэритымкIэ, республикэм 
пшэр техьэ-текIыу щыщы-
тынущ. Хуабэр махуэм гра-
дус 27 - 31-рэ, жэщым градус 
19 щыхъунущ. 

Бадзэуэгъуэм и 17, 
бэрэжьей

Уголовнэ щIэпхъаджагъэ 
зылэжьахэм я хьэкумыр 
щIэным епха IэнатIэхэм я 
дунейпсо махуэщ

1942 гъэм къалъхуащ 
КъШР-м и Правительствэм 
и УнафэщIу лэжьа, экономи-
кэ щIэныгъэхэмкIэ канди-
дат, УФ-м щIыхь зиIэ и ухуа-
кIуэ Уэз Анатолэ.

1948 гъэм къалъхуащ шэр-
джэс сурэтыщI Къардэн Му-
хьэдин.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уэфIу щыщытынущ. 
Хуа бэр махуэм градус 29 - 
33-рэ, жэщым градус 19 щы-
хъунущ.

Iэмали блигъэкIакъым и пщэрылъхэм 
теухуауэ къимыгъэсэбэпу. ЦIыхубэ 
депутатхэм я Налшык къалэ советым 
и унафэщIуи щыт Губиным цIыхухэм я 
Iуэху зэрыдэкIыным и нэIэ тригъэтт. 
ЗэратхыжымкIэ, 1987 - 1991 гъэхэм 
Налшык, зэи къыщымыхъуауэ, псэу-
пIэ куэд дыдэ щаухуэну яхузэфIэкIат. 
Парт лэжьыгъэм иужь, Губин Генна-
дий игъэзэжащ «Телемеханика» Iуэху-
щIапIэм и унафэщIым и къуэдзэу.

1991 гъэм и кIэм президент хэхыны-
гъэхэр екIуэкIыну къыхалъхьат. КIуэ-
кIуэ Валерэ КъБР-м и Президент къу-
лыкъум щIэбэныну зыкъыщигъэлъа-
гъуэм, Губин Геннадий республикэм и 
вице-президент IэнатIэр дзыхь хуи-
щIащ. ТIуми а къулыкъухэр хуагъэфа-
щэри, 1992 гъэм и щIышылэм ще-
гъэжьауэ 2004 гъэ пщIондэ Геннадий 
КIуэкIуэм бгъурыту лэжьыгъэшхуэ 
зэфIигъэкIащ.

Абыхэм зэгъусэу республикэр гу-
гъуехьхэм къыхашащ, Къэбэрдей- 
Балъкъэрыр мылъэлъэжу, лъэпкъ, 
дин зэгурыIуэныгъэр, мамырыгъэм-
рэ зэпIэзэрытыныгъэмрэ щIыналъэм 
щы тепщэу зэфIагъэувэныр яхузэ-
фIэкIащ. А илъэс нэхъ гугъухэм щIы-
налъэм и Президентым и гуащIэ 
емыблэжу бгъурытащ Губиныр.

Сыт хуэдэ IэнатIэ лъагэ къыхуа-
гъэлъагъуэми, Губин Геннадий цIыху 
къызэрыгуэкIщ, къызэфIэщIыжыр-
къым, жылагъуэм я псэукIэр ефIэ-
кIуэн папщIэ лъэкI къигъанэркъым. А 
зэманым абы республикэм и зыу-
жьыныгъэм къыхишэрт хьэрычэ-
тыщIэхэр, щIыпIэ администрацэхэм я 
Iэтащхьэхэр бэшэчагъ хэлъу къыхури-
джэрт цIыхухэм я Iуэху еплъыкIэ къа-
лъытэну. Апхуэдэуи республикэм и 
ехъулIэныгъэхэр утыку инхэм зэры-
щигъэлъэгъуэным ар иужь итт.

Губиным и Iуэху зехьэкIэр ягу 
зэрыдыхьэм къыхэкIыу, федеральнэ 
IэнатIэхэми ар ирагъэблагъэрт. Сочэ 
къалэ Олимп джэгухэр щрагъэ-
кIуэкIын папщIэ ухуэныгъэшхуэхэр 
къыщрахьэжьа нэужь, «Олимпстрой» 
къэрал корпорацэм и вице-президен-
ту ар ягъэуващ. 1990 - 2000 гъэхэм 
Къэбэрдей-Балъкъэрым щекIуэкIа 
политикэ, экономикэ Iуэхухэм пхыкIы-
ну хунэса Губиныр зыпэрыхьа а 
лэжьыгъэм  къигъэшынэнт?! Олимп 
ухуэныгъэхэр щащIыну щIыпIэхэм 
щыпсэухэм унэщIэхэр хуаухуэу, аб-
деж цIыхухэр къигъэIэпхъукIын хуей-
ти, абы елэжь департаментыр 
 (мылъку-псэупIэ IуэхухэмкIэ) зи нэIэ 
щIэтар Геннадийщ. Хэти ещIэ, цIыху-
хэм Iуэхур зытетыр яжепIэу, а псори 
зэгурыбгъэIуэныр зэрымытын шыр, 
ауэ абы хузэфIэкIащ дэтхэнэми 
зэрепсэлъэн бзэ къыхуигъуэтыну. Гу-
бин Геннадий езыми и лэжьакIуэхэми 
фIыуэ къагурыIуэрт жэуаплыныгъэ 
зыпылъ Iуэхум иужь зэрихьар. Псори 
зэхэту ухуэныгъэ 384-рэ ящIын хуей-
ти, зытраухуа пIалъэм фIэмыкIыу 
ахэр зэфIагъэкIат. 

2015 гъэм Губин Геннадий феде-
ральнэ IэнатIэхэмрэ Москва Прави-
тельствэмрэ ядэлэжьэныр къызэгъэ-
пэщынымкIэ КъБР-м и Iэтащхьэм и 
лIыкIуэу ягъэуващ (КъБР-м и Прави-
тельствэм и УнафэщIым и къуэдзэ 
 къулыкъур иIыгъыу) икIи мы зэманым 
абдеж и зэфIэкIыр къыщосэбэп.

Губиным къэрал дамыгъэ лъапIэ-
хэр къыхуагъэфэщащ. Абы къыфIа-
щащ «КъБР-м промышленностымкIэ 
щIыхь зиIэ и лэжьакIуэ», «КъБР-м 
щIыхь зиIэ и ухуакIуэ», «Урысейм и 
энергетикэ IэнатIэм щIыхь зиIэ и 
лэжьакIуэ» цIэ лъапIэхэр. Апхуэдэуи 
абы къратащ Бэракъ Плъыжь, 
ЩIыхьым и ещанэ нагъыщэ орден-
хэр, республикэм и социально-эконо-
микэ зыужьыныгъэм хэлъхьэныгъэш-
хуэ зэрыхуищIам папщIэ, абы къыхуа-
гъэфэщащ «Хэкум и пащхьэм щиIэ 
фIыщIэхэм папщIэ» орденыр (IV на-
гъыщэр). Сочэ Олимпиадэр къы-
щызэгъэпэщыным зэрыхэлэжьыхьам 
къыпэкIуэу, 2014 гъэм къратащ Нев-
ский Александр и орденыр, иIэщ 
щIыхь тхылъ бжыгъэншэхэр, медаль 
40-м щIигъу.

КЪАНЩАУЭ  Мэлычыпхъу.

ХэкIыпIэхэр къалъыхъуэ

УФСБ-м  къет

ПщIэну  щхьэпэщ

Узыншагъэ

Дин

Налшык дэт Къалэ клини-
кэ сымаджэщ №1-м «Эльб-
русское долголетие» фIэ-
щыгъэм щIэту щекIуэкIащ 
эндоскопиемрэ хирургием-
кIэ япэ Кавказ Ищхъэрэ фо-
рум.

ЗЭХЫХЬЭМ къэкIуащ Кав-
каз Ищхъэрэм и щIына-
лъэхэм я эндоскопие IэщIа-
гъэлI пажэхэр, апхуэдэуи он-
лайн жыпхъэм иту хэтащ 
къэралым и хэгъэгу зыб-
жанэм и дохутыр цIэрыIуэ-
хэри. Форумыр къызэрагъэ-
пэщащ Урысей Федерацэм 
хирургиемрэ эндоскопием-
кIэ и комиссэмрэ Вишнев-
ский А. В. и цIэр зезыхьэ, Хи-
рургиемкIэ лъэпкъ медицинэ 
къэхутэныгъэ центрымрэ.

МахуищкIэ екIуэкIа зэхы-
хьэм къыщапщытащ Кавказ 
Ищхъэрэ федеральнэ щIы-
налъэм и эндоскопие Iэна-
тIэм и щытыкIэр, къапщытащ  
унэтIыныгъэм щIэуэ къы хы-
хьэ IэмалыщIэхэр къы зэ ра-
гъэсэбэпыфынумрэ сыма-
джэхэм хуащIэ дэIэпыкъу-
ныгъэхэм я фIагъыр зэрыха-
гъэхъуэфынур зыхуэдэм рэ, 
эндоскопие къудамэхэр лъа-
тэмрэ кIэтIиймрэ япкъ рыт 

Кавказым и хы ФIыцIэ Iуфэм ды-
зыщрихьэлIэ щIыпIэцIэхэм ящыщу 
зи фIэщыгъэр «а» - кIэ къезыгъа-
жьэ зыбжанэм я гугъу тщIынщ. Мы-
хэр адыгэ-абазэ-убых фIэщыгъэщ. 

Сочэ и Iэхэлъахэм 

Хы ФIыцIэм и къуэкIыпIэмкIэ щыIэ 
и псыIум адыгэхэр, абазэхэр, убыххэр 
илъэсищэ бжыгъэкIэ зэдыIусыгъащ. 
Абы къыхэкIащ зым и бзэр адрейм 
зэригъащIэу зэрызэдекIуэкIари, я 
псэ лъэкIэм хэт языныкъуэ жыIэкIэхэр 
гъунэгъу лъэпкъхэм къызэращтари, 
лъабжьэ зэхуэмыдэхэр щIыпIэцIэхэм 
зэрыщызэхэувари. 

Сочэ къалэм и Iэгъуэблагъэм къы-
щагъэсэбэп фIэщыгъэхэм куэду 
яхэтщ а лъахэм щыIуа убыхыбзэм, 
садзхэм (абазэ лъэпкъщ) я бзэм, 
адыгэбзэм къахэкIа псалъэпкъ 
щхьэхуэу тIуащIэ-щащIэу зэхэухуэна-
хэр. 

Къэтхьынщ а щIыкIэм тету къэхъуа 
щIыпIэцIэхэм ящыщ зыбжанэ.

Атакъэзау (Адакъэзауэ)

Бзыч (убыхыбзэщ, «бзы чIыI» - «псы 
щIыIэ» жыхуиIэщ) псы цIыкIуу Шахэ 
хэлъэдэжым ищхьэхэмкIэ щыIэ бгым 
и цIэщ. Мы Iэхэлъахэрщ уащри-
хьэлIэр «АтакъэзэуапI» цIэр зытра-
гъэIукIа къыр дзакIэжь зэупсэеяхэми. 

Ачишхо - Шыщхьэ

А цIэр зезыхьэ шытхымрэ бгымрэ 
Мдзымтэ къуршыпс уэрыр зыдэт 
 къуэм икухэм хуэзэу къащхьэщыт 
лъа гапIэхэм уащыхуозэ. 

Ворошилов Владимир «Топонимы 
Российского Черноморья» и тхылъым 
зэритым тетщIыхьмэ, «ачи» пычы-
гъуэр адыгэбзэм хэт «ажэ» псалъэм 
тегъэхуапхъэщ, «шхо» жыIэкIэр 
 «лъагэ», «лъагапIэ», «аранэ» жыхуа-
Iэхэм къикIым хуэгъэкIуапхъэщ. 

АрщхьэкIэ, лъахэхутэхэм яхэтщ 
апхуэдэ Iуэху бгъэдыхьэкIэр и щып-
къапIэм темыхуэу къэзылъытэхэри. 
Апхуэдэхэм зэрыжаIэмкIэ, япэрауэ, 
Мдзымтэ и къуэладжэм, «Къуэбыдэ» 
(«Красная Поляна») зыхужытIэри 
хыхьэу, 1864 гъэ пщIондэ щыпсэуар 
адыгэхэр «мудэвей»-кIэ дызэджэу 
щытахэрщ (медовеевцы), зэрыпса-
лъэу къадекIуэкIари абазэ-абхъазхэм 
я бзэ къуэпсхэм язщ. ЕтIуанэрауэ, зи 
гугъу ящI бгым и щыгумрэ абы къыпэ-
гъунэгъу шытхымрэ я сурэтыр ажэм и 
теплъэм, ауэ жыжьэуи, ещхькъым. 
Ещанэрауэ, «шхо» - «шхуэ»-м адыгэб-
зэкIэ къикIыр «лъагэкъым» икIи «лъа-
гапIэкъым», атIэ, зэрынэрылъагъу-
щи, «инышхуэ» егупсысыкIэрщ. 

Иужьрейхэм къызэралъытэмкIи, 
адыгэхэми абхъазхэми ди япэ ита ди 
нэхъыжьыфIхэр а лъагапIэхэм зэ-
реджэнкIэ хъуну щытар абхъаз щIэ-
ныгъэлI Инал-ипа Шалвэ (Щэлыуат) 
къигъэлъэгъуа Iуэху еплъыкIэм хуэ-
дэрщ, нэхъ пыухыкIауэ къыхэд-
гъэщмэ, «Ачишхо» псалъэм къикIыр 
«Шыщхьэ»-щ. 

Ауэ щыхъукIи, а щIэныгъэлIым 
«ачи» пычыгъуэр абазэбзэкIи, абхъа-
зыбзэкIи, убыхыбзэкIи нэхъ зыхуэпхь 
хъуну къилъытар дэ, адыгэхэм, «шы» 
зыхужытIэрщ, «шхо» Iыхьэр грамма-
тикэ и лъэныкъуэкIи и IукIэкIи (фоне-
тикэ) нэхъ зытехуэр абазэ-абхъаз-
убых лъэпкъ зэрыбыным Iуащхьэм 
зэреджэу къадэгъуэгурыкIуа «щхъа» 
псалъэрщ. АтIэми, ди бзэгъухэр зы-
щыгуфIыкIын хуейуэ сэ къэслъытэр, 

ЦIыху щыIэу къыщIэкIынкъым, щIапIыкIа 
къудеймэ, зыщыщ лъэпкъым и дуней лъа-
гъукIэмрэ зэхэщIыкIымрэ я жьауэр зылъэ-
мыIэс. Жылэ зэхэтыкIэм хэлъ щхьэхуэны-
гъэхэм ящыщщ ар зэрыщыIэ е зэрыпсэу 
 щэнхабзэмрэ цIыху щапхъэхэмрэ нэхъыбэм 
зэдайуэ къызэралъытэр, ахэр къызэпыу ды-
ным зэрыхуэсакъыр, яхъумэну икIи къащIэ-
хъуэ щIэблэм халъхьэну зэрыхущIэкъур.

«ХЬЭРЭ пэт и къуажэжь ибгынэркъым», жаIэ 
игъащIэми. Абдеж къыщекIуэкI цIыхущIыж 
кIыщращ илъэс мин бжыгъэхэм лъэпкъым 
игъа фIэри иригъэфIэкIуари, аращ лъапIэны-
гъэу къалъытэу щIэблэм бгъэдалъхьэри. А 
кIыщым къыщIаха щэнхабзэ къэгъэщIыгъэращ 
ди лъэпкъым лъагэу иIэту и цIэр зритыжа Адыгэ 
Хабзэр къызыщIэкIари. «Хабзэ хэлъщ, ущыгу-
гъыну щытщ» псалъэхэм нэхърэ нэхъыфI 
щыIэтэкъым ар зыхуагъэфэща цIыхум дежкIэ. 
Апхуэдэ дыдэуи «Хабзэншэщ, узэрыщыгугъын 
щыIэкъым» псалъэхэр зрапэсам дежкIэ щхьэ-
кIуэшхуэт.

Хабзэм и далэр изщ, жыхуаIар абы къызэщIи-
убыдэ мардэ псори гъащIэм къыщыхъу сыт 
хуэдэ щытыкIэми епхьэлIэфыну Iэмал зэры щы-
Iэращ, хужыпIэнум гъуни нэзи имыIэу щысэбэ-
пу зэрызэхэтырщ. Арагъэнущ Адыгэ Хабзэм 
 теухуауэ дунейм къытехьэ сыт хуэдэ тхылъри 
хьэлэмэт дыдэу лъэпкъым щIипхъуатэр. ЦIыху 
къэс зэрызэмыщхьым хуэдэу, я Iуэху еплъы-
кIэхэри зэтехуэркъым, зы къэхъугъэм теухуауэ 
гупсысэ зэхуэмыдэхэр яIэнущ. Адыгэ Хабзэр 
апхуэдизкIэ лъащIэншэщи, хэт бгъэдэхьэми, зы 
щIэщыгъуэ гуэр къыхелъагъукI, нэхъапэкIэ гу 
зылъимыта гуэр къыхегъэщ. Хабзэм щыщу 
 утыку къихьэжа щIэр апхуэдизкIэ гуащIафIэщи, 
гъащIэм хэувэжыну, лъэпкъ дауэдапщэхэм зы-
хиухуэнэжыну зэфIэкI иIэщ. Апхуэдэущ ар ди 
пащхьэ къызэрыригъэувэр иджыблагъэ дунейм 
къытехьа тхылъ телъыджэми. «Адыгэ Хабзэ» – 
аращ ар зи Iэдакъэ къыщIэкIа щIэныгъэры-
лажьэ бзылъхугъэм тхылъым ирита фIэщы-
гъэр. Шэч хэлъкъым, къызэрыгуэкIщ икIи къы-
зэ щIэзыубыдэщ.

Тхылъыр зи гуащIэ къихьа Унэрокъуэ Мирэ и 
цIэр зымыщIэ адыгэ щIэныгъэ дунейм хэту 
къыщIэкIынкъым. Адыгэ Хабзэр курыт еджа-
пIэхэм Iэмалыншэу щегъэджын хуейуэ жэрдэм 
япэ дыдэу къыхэзылъхьахэм ящыщщ ар. Ауэ 
абы къыщыувыIакъым. Псалъэр мэхуалэри, 
Iуэхур мэхуарзэ, жаIэ. Унэрокъуэ Мирэ 1 - 9-нэ 
классхэм щеджэхэм папщIэ «Адыгэ Хабзэр» 
зэрадж тхылъхэр зэхилъхьащ, егъэджакIуэхэр 
зэрылэжьэн методикэ дэIэпыкъуэгъухэр зэхи-
гъэуващ, щIэныгъэ-егъэджэныгъэ мыхьэнэ 
зиIэ щIэнIуатэхэр мызэ-мытIэу зэхишащ. Адыгэ 

Къэбэрдей-Балъкъэрым и Май къалэм щаухуа 
школыщIэм сабийрэ ныбжьыщIэу 330–рэ щеджэ-
фынущ. Иджырей мардэхэм къитIасэу ар зэфIа-
гъэуващ «Егъэджэныгъэ» лъэпкъ проектым тету. 

ШКОЛЫМ и хэщIапIэжьу иджыри къэс къекIуэкIар 
лIэщIыгъуэ блэкIам и 70 гъэхэм ящIа унэр арати, 
абы спортым щыхуагъасэ пэш щхьэхуи хэтакъым, 
нэгъуэщI-къинэмыщIкIи зыхущыщIар мащIэкъым. 
Иджы ахэр псори щагъуэтынущ еджэпIэщIэм.

EджакIуэхэм щIэныгъэ гуэдзэн щызрагъэгъуэ-
тыфыну унэ кIуэцIхэр школыщIэм хэтщ. ГуфIэгъуэ 
зэ хыхьэхэмрэ зэIущIэхэмрэ щрагъэкIуэкI хъуну пэ-
шышхуэм зэуэ цIыху 276-рэ щIэхуэнущ. ШхапIэм 
186-рэ екIуэлIэфынущ. Тхылъ хъумапIэм и гъусэщ 
ущетIысэхыу дерсхэм защыхуэбгъэхьэзырыфыну 
пэш зэлъыIухаи. ЕджапIэщIэм спорт лIэужьы-
гъуэхэм хуащIа унэ кIуэцI щхьэхуи хэтщ. Зи Iэпкъ-
лъэпкъ къызыдэмыбзхэм папщIэ зэрагъэпэща 
дэкIуеипIэхэри щыбгъуэтынущ. Шынагъуэншагъэм 
тращIыхьри, сабийхэм видеокIэ зэрыкIэлъыплъ 
Iэмэпсымэхэр здэщыIэпхъэхэм деж щыпадзащ, 
 къехыпIэхэм гъущI «бжыхьхэр» гуащIыхьащ. 

ШколыщIэм деж иджырей мардэхэм къитIасэ топ 
(футбол) джэгупIэщIэ къыщыунэхуащ, щызэдэжэ, 
укъыздэлъэ хъун щIыпIэхэри щаубзыхуащ, баскет-
бол, волейбол щыджэгуфыну утыкухэри къыха-
гъэщ хьэхукIащ. 

Май къалэм «Егъэджэныгъэ» лъэпкъ проектым 
тету щаухуа школыщIэр къы зыхуэтыншэщ. Абы къе-
гъэщIылIа Iэгъуэблагъэмрэ езы еджапIэм и унэ 
кIуэцIхэмрэ мы зэманым зэщIагъэкъабзэ, унэлъа-
щIэхэр щIагъэувэ. 

ШколыщIэр зыхуэныкъуэхэмкIэ дяпэкIи къызэ-
гъэпэщын зэрыхуейм ехьэлIа дэфтэрхэр ягъэхьэ-
зыр, КъБР-м и къэрал ахъшэ хъумапIэм зэрыIэ-
щIагъэхьэным хуэдэу. 

КЪАНКЪУЛ  КIулиц.

Гъэр къекIэрэхъуэкIри, аргуэру мус-
лъымэн илъэсыщIэ дублакIэщ. Зэры-
фщIэщ, зэрыщытыххэщи, Къурмэныр зы-
хиубыдэ зульхиджэ мазэм къыкIэлъыкIуэ 
мухьэрэмыр мазэрыбжэ махуэгъэпсым и 
япэ мазэщ. Абы и епщIанэ махуэм хуозэ 
«IэшрыI» жыхуэтIэр. Мы гъэм ар бадзэуэ-
гъуэм и 16-м техуащ. 

АДЫГЭХЭМ IэшрыIыр зэрагъэлъапIэми, 
абы епхауэ къыддекIуэкI хабзэхэми мызэ-
мытIэу дыщытепсэлъыхьащ ди газетым. Ауэ 
а махуэр дауэдапщэ къудейуэ зэрыщымыт-
ми нэгъуэщI щхьэусыгъуэ куэди пасэрей 
тхыдэм щыщу къызэрыдекIуэкIми дытеп сэ-
лъыхьыну тфIэигъуэт. 

Псалъэм и хьэтыркIэ, а махуэм хуэзащ ма-
хуэ плIыщIкIэ псым тета Нухь бегъымбарым 
и кхъухьыр Iуащхьэм щесылIар. Муса бе-
гъымбарымрэ абы иришэжьа журт лъэп-
къымрэ фирхьэуным и дзэм къыщела ма-
хуэри мухьэрэмым и 10-рщ. А махуэ дыдэм 
Мадинэ къалэ лъапIэм дыхьауэ щыта Бе-
гъымбар лъапIэу щэлатымрэ сэламымрэ зэ-
хам журтхэм нэщI зэраIыгъыр къыщищIам: 
«Дэ нэхъ тхуэфащэщ Муса лъапIэм и тхыдэр 
дгъэлъэпIэну» жиIэри, щэхьабэхэми нэщI 
яригъэIыгъауэ щытащ, ауэ журтхэм къащхьэ-
щыкIын папщIэ, ипэ ит махуэр е иужь итыр 

дыщIагъуу. Махуищми хэнэщIыкIхэри щы-
Iэщ. Фриплъэт мухьэрэмым и 10-м иджыри 
къэхъуауэ жыхуаIэхэм: 

- щIылъэмрэ уафэмрэ ухуэныр зэфIэ- 
кIащ;

- бгыхэр дращIеящ, вагъуэхэр ирагъэ тIыс-
хьащ;

- япэ цIыхуу икIи бегъымбару щыта Iэдэм 
къигъэщIащ; 

- Хьэуа, Iэдэм и щхьэгъусэр, дунейм къы-
щытехьари а махуэрщ;

- Ибрэхьим бегъымбарыр къигъэщIащ;
- Исмэхьил къурмэн ящIыну унафэ къе-

хащ; 
- Хьисэ лъапIэр уафэм драхьеящ. 
А махуэ дыдэм яукIауэ щытащ Али-щэхьа-

бэм и къуэ Хъусейн махуэр. 
Мухьэрэмым и 10-м епхащ Юнус бегъым-

барым и хъыбарри. ЗэрыфщIэжщи, ар бдзэ-
жьеишхуэм иригъэлъэтэхри, абы и кIуэцIым 
ису тобэ къихьыжауэ щытащ. Алыхьталэм ар 
къабыл ищIу Юнус хуит щыхъужари IэшрыI 
махуэрауэ къалъытэ. Къемэт Махуэри Iэш-
рыI махуэм, мухьэрэмым и 10-м техуэну жаIэ. 

 Пэжыр Алыхьым ещIэ, ауэ апхуэдиз Iуэху 
«щызэтрихьа» махуэм дунейр щытыкIэ хэха 
гуэрым зэриувэр гурыIуэгъуэщи, Iэпэдэ-
гъэлэлу дыхущывмыгъэт. 

ЧЭРИМ  Марианнэ.

мы щIыпIэцIэм и зэхэлъыкIэр абы 
ещхьу адыгэбзэм хэт псалъэхэм 
зэраблагъэрщ: «ачы» - «чы» - «шы», 
«Iуащхьэ» - «бгыщхьэ» - «шхъа». Абы 
нэхъри нэрылъагъу тщещI ди бзэхэм 
(жьы дыдэми) зы лъабжьэ зэраIэр.

Анэкъуэпсы - Анакопсы

Хы ФIыцIэр зи кIуапIэ Ашэ Хьэджы-
къуэ (Хьэжыкъуэ) шапсыгъ къуажэм 
деж, сэмэгу лъэныкъуэмкIэ къыщы-
хэлъадэ псы бгъунжхэм язым зэре-
джэм ехьэлIауэ еплъыкIэ зытIущ 
щыIэщ.

Лъахэхутэхэм я нэхъыбэм зэрытра-
гъэчыныхьымкIэ, фIэщыгъэр Iыхьи-
щу зэхэтщи, япэ Iыхьэр хуэпхь хъунущ 
абазэ-абхъаз-убыххэм я бзэхэм зэ-
дыхэт «Ан/Ана» псалъэу тхьэхэм 
ящыщ зым зэреджэу щытам. ЕтIуанэ 
пычыгъуэр, адыгэбзэм и IукIэ псоми 
щыхалъагъуэ «къуэ» жыIэкIэм хуэ-
кIуэр, абы къыкIэлъокIуэ. Ар, дызэ ры-
щыгъуазэщи, къызэрыдгурыIуэ хъу-
нур тIууэ зэщхьэщокI: япэр - «къуэ-
ладжэ», «къуэкIий», «тIуащIэ» мы хьэ-
нэхэм тедгъхуэрщ, етIуанэр - «бын», 
«щIэблэ» жыхуэтIэрщ. «Анэкъуэпсы» 
фIэщыгъэм и ещанэ Iыхьэр «псыщ». 
Ауэ щыхъукIи, къризэщIэткъуэжу 
къы хэдгъэщынщи, зэпкърытх щIы-
пIэцIэм и етIуанэ-ещанэ Iыхьэ «къуэ-
псы»-р лъахэхутэхэм я нэхъыбэм 
зыхуагъэкIуэжыр «псыр зыдэт къуэ» е 
арыххэу «псы ежэх» жыхуиIэрщ.

Зэрыщыту къатщтэмэ, щIыпIэцIэр 
къызэрыдгурыIуэ хъунур «Ан/Анэ 
тхьэм и псы къуэкIий» мыхьэнэм хуэд-
гъакIуэущ (ищхьэкIэ зи гугъу тщIа 
 лъахэхутэхэм зэрагъэувым дытет-
мэ).

ФIэщыгъэм и къэхъукIэм ехьэлIауэ 
нэгъуэщI егупсысыкIи щыIэщ. Пса-
лъэм папщIэ, къызыхэкIа лъэпкъым 
ижькIэрэ къыдекIуэкIа щIыпIэцIэхэр 
зэхуэхьэсыжыным илъэс куэдкIэ яужь 
ита ди лъахэгъу КIуэкIуэ Жэмалдин 
1974 гъэм къыдигъэкIа «Адыгская 
(Черкесская) топонимика» и тхылъым 
зэритым тетщIыхьмэ, «Анэкъуэпсы» 
щIыпIэцIэм и къэхъукIэр «Анапэ» 
фIэщыгъэм и къэунэхукIэм ещхьщ. 
ТIуми хэт «ана» Iыхьэр КIуэкIуэм зы-
хуигъадэр убыххэр псы ежэхым зэ-
реджэу щыта «анохье» псалъэмрэ 

хъэрэкIэ гъэза и щIыналъэми. Пса-
лъэм папщIэ, апхуэдэу йоджэ Лабэ 
хэлъэдэж псы бгъунж цIыкIумрэ ар 
зыблэж хъупIэмрэ.

ТIуапсы и гъунэгъуу 

Агуий - аращ зэреджэр хы ФIыцIэ 
Iуфэм Iут ТIуапсы къалэм и гъунэгъуу 
щыс шапсыгъ къуажэмрэ абы и бгъум 
блэж псымрэ. А цIэ дыдэр зэрехьэ 
 метр 888-рэ зи лъагагъыу а жылэм 
къыщхьэщыт мэзылъэ Iуащхьэми. 
«Агуий гъуэгукIэ» еджэрт Псыбэ, 
 Агуий адыгэ жылэхэр зэпызыщIэу 
щыта лъагъуэми. А щIыпIэм щып -
сэухэм  къагъэсэбэп «Агуия шъхь» 
 («Агуий и псыхъуащхьэ») псалъэри. 

ФIэщыгъэр къызытехъукIам теу-
хуауэ Iуэху еплъыкIэ зыбжанэ щы -
Iэщ. Языныкъуэхэм къызэралъытэм-
кIэ, ар цIыхум хужаIэ «гуей», «гуий» 
псалъэхэм къытепщIыкIащ. Шап-
сыгъхэм яхэтщ абыхэм «хахуэ», «гуш-
хуэ зыкIуэцIылъ», «лIыгъэ зыхэлъ», 
«щхьэ мыгъазэ», «шынэ зымыщIэ» 
мыхьэнэхэр къизыгъэкIхэри. Нэ-
гъуэщI  хэм зэрыхуагъэфащэмкIэ, мы 
фIэщыгъэр къуажэр бгы зэхуакум 
дэубыда хуэдэу зэрыщытым къыте-
хъукIащ. 

XIX лIэщIыгъуэм Швейцарием 
щыпсэуа франджыхэм ящыщ, зе-
кIуэлI икIи геолог-тхакIуэ Дюбуа-де-
Монпере 1833-43 гъэхэм къриубыдэу 
Кавказым зыбжанэрэ зыщиплъыхьат. 
И зекIуэхэм триухуа и тхылъым иритха 
«Aughuie» псалъэр абы ТIуапсы и 
 гъунэгъуу хым хэлъэдэж псым 
ирипхырт, икIи ар («Агуий» фIэщы-
гъэр) XVIII лIэщIыгъуэм и кIэхэм зи 
лъэужьыр кIуэдыжыпауэ къафIэщIа 
гъуае адыгэ лъэпкъым и цIэм къыте-
хъукIауэ къилъытэрт. Къыхэдгъэщ 
зэрыхъунумкIи, 1864 гъэр къихьэху, 
ПсыфIыпэрэ (Псезуапсе) Шахэрэ я 
зэхуаку дэлъ Iэшэлъашэм щыпсэуа 
шапсыгъхэм яхэтащ «гъуае» фIэщы-
гъэм къафIытена лIакъуэм щыщхэри. 

Мыдрейуэ. XIX лIэщIыгъуэм псэуа 
адыгэ тхакIуэ икIи тхыдэдж цIэрыIуэ 
Хъан-Джэрий «Агуий» фIэщыгъэр 
 нэхъ зыхуигъакIуэу къыдэгъуэгуры-
кIуар «Акуе» жыIэкIэрт, къригъэкIауэ 
щытауэ языныкъуэхэм зыхуагъэфа-
щэри «хыIуфэрыс» егупсысыкIэм 
 техуэу абхъазыбзэм хэт «агъауаа» 
псалъэрщ. 

Агуий цIэр зытеIукIа псы цIыкIур хы 
ФIыцIэм щыхэлъэдэж и нэзыр ТIуап-
сы къалэм километри 8-кIэ пыIудзащ. 

Ажьо хэкужъ - шапсыгъ фIэщы-
гъэщ, хы ФIыцIэм хэлъадэ Ашэ сэ-
мэгу лъэныкъуэмкIэ къедза и щIы-
пIэм щыIэщ, «Ажьохэ я хапIэжь» 
жыхуиIэщ. Лыгъуэтх шапсыгъ къуа-
жэм пэжыжьэкъым.

Азыгъуч - Псыбэ и сэмэгу лъэны-
къуэм Iут лъагапIэщ. Мы жыIэгъуэм и 
япэ IыхьэмкIэ зэхэухуэна хъуа щIы-
пIэцIэ зыбжанэ а Iэгъуэблагъэм щы-
зэхэпхынущ. Апхуэдэхэщ, псалъэм 
папщIэ: «Азипс» - псыпцIэ псы цIы-
кIур (Апостолов); «Азюпсь» - Убын хэ-
лъадэ псы бгъунжыр (Люлье); «Азжь-
хе» - Пшышэ хэлъадэр (Хъан-Джэ-
рий), нэгъуэщIхэри. 

Азып - шапсыгъ псалъэщ, Агуипс 
(Агупс) и ижьрабгъу лъэныкъуэмкIэ 
щыIэ псынэпс псы цIыкIум апхуэдэу 
йоджэ. Мы щIыпIэм пэмыжыжьэу 
ущрохьэлIэ Азыпэтх бгы екIуэкIми, 
абы и щхьэщыгу ит Азыпэтха(ы)хъу - 
хъупIэми. 

Азыпэ ичIыгъу (икIыгъуэ) - Пшыш 
псым тыншу ущызэпрыкI хъу щIы-
пIэм а цIэр трагъэIукIащ. БзэщIэ-
ныгъэм зыдезыгъэхьэххэм ящыщу 
 язы ныкъуэхэм зэрыхуагъэфащэмкIэ, 
азы - пычыгъуэр абазэбзэм хэт адзы - 
псы псалъэм къытепщIыкIащ.

Зэхуэзыхьэсари  хэлэжьыхьыжари 
КЪУМАХУЭ  Аслъэнщ.

«А»-р я щIэдзэкIэу

къэрал университетым и доценту лажьэкIэрэ, 
ар Тыркум ирагъэблагъэри, Дюзджэ къалэм дэт 
университетым Адыгэ Хабзэмрэ лъэпкъ щIэны-
гъэмрэ щригъаджэу щIидзащ. ПIалъэ кIэщIым 
къриубыдэу Унэрокъуэм хузэфIэкIащ хамэщI 
щыпсэу ди лъэпкъэгъухэм я деж щызэхуихьэсы-
жа IуэрыIуатэхэмрэ лъэпкъ щIэныгъэмрэ Адыгэ 
Хабзэр къызэрыхэщыжым теухуа лэжьыгъэ 
щхьэпэхэр утыку кърихьэну, абыхэм зыхуаша 
гупсысэхэр тегъэщIапIэ зыхуэхъу къэхутэныгъэ 
инхэр щIэныгъэм щищIыну. ТхылъыщIэр, пэ-
жыр аращи, Адыгэ Хабзэм ехьэлIауэ хамэщI 
щыпсэу ди лъэпкъэгъухэм къэхутакIуэм кърата 
гузыхэщIэхэм къадэкIуащ.

Пэжыр жыпIэмэ, фIэщыгъэ дахэр зиIэ тхы-
лъыр къыщысIэрыхьэм, гушхуэныгъэ къысхилъ-
хьащ. И фIэщыгъэм узыIэпишэу, къыумыщтэн-
кIэ Iэмал имыIэу узэрызыIэщIиубыдэм хуэдэ 
ды дэу, къыщызэгуэпхкIэ къыщыхьа Iуэхугъуэхэ-
ми удахьэхыу зэрыгъэпсами узэщIеIэтэ. Зэ-
рытщIэщи, лъэпкъым дежкIэ мыхьэнэшхуэ зиIэ 
Iуэхугъуэхэм ящыщщ адыгэпсэр къызэтенэ ныр, 
ар хъумэныр, зегъэузэщIыныр. А IэнатIэм 
адыгэр хуэпэжу илъэс минхэм къыкIуэцIрыкIащ: 
IуэрыIуатэми къыхэщри, цIыхугъэр зэрагъэп-
сри, Адыгэ Хабзэм купщIэ хуащIри арат. Ауэ  
 лъапсэкIуэдыр къыхуэзыгъэкIуа зауэм адыгэхэр 
зэкъуичу щIы хъурейм трипхъа нэужь, Адыгэ 
Хаб зэм щыщ Iуэхугъуэ куэдыр хутыкъуа хъуащ, 
ткIийуэ яхъума щысэхэм ящыщ Iэджэр къэ-
лэлащ, уеблэмэ ужьыхыу кIуэдыпа щапхъэхэри 
мащIэкъым. Апхуэдэу щыт пэтми, зыIэщIэд-
гъэкI зэрымыхъунур адэ жыжьэу гущIэм зэри-
гъакIуэ гурыщIэу къыддокIуэкI, ар щымыIэжмэ, 
дэри дызэрыкIуэдынур зэпымычу егъэжьыч.

Зи гугъу тщIы тхылъым и пэублэ псалъэм 
Унэрокъуэ Мирэ мыпхуэдэу щетх: «Адыгэхэр нэ-
гъуэщI лъэпкъхэм къазэрыщхьэщыкIыр я щэн-
хабзэ къэгъэщIыгъэ нэхъ ин дыдэр къызэщIэзы-
къуэ псалъэр лъэпкъым и цIэм зэрепхарщ: 
адыгэ – адыгагъэ. Адыгагъэр цIыхур къыщалъ-
хуам къыщегъэжьауэ и дунейр щихъуэжым 
нэсыхункIэ зэрыгъуазэ хабзэращ. Ар цIыхубэм я 
IэщIагъэщ, я лэжьыгъэщ, я акъылымрэ я гуп-
сысэмрэ къахэкIа щэнхабзэ щапхъэу езыр-езы-
рурэ зыхуигъэувыжырщ». Дауи, лъэпкъ къэс 
екIурэ емыкIуу къилъытэм, фIагърэ мыхъумы-
щIагъэу игъэувым я мардэхэр куэдкIэ зэтохуэ: 
нэхъыбэм уаущий, фIым ухуаунэтI, ем пэIэщIэ 
ухуащI. Ауэ лъэпкъыцIэр зытелъ щэнхабзэм и 
къарур нэхъ лъэщу пIэрэ жыуегъэIэ, абы укъи-
гъэувыIэфу, уигъэукIытэу, узригъэплъыжу зэ-
ры щытым къыхэкIкIэ. «Уадыгэкъэ уэ?» псалъи-
тIым къызэщIаIэтэр зыхуэдизыр дигу къэвгъэ-
гъэкIыжыт…

«Адыгэ Хабзэ» тхылъыр и бжыгъэкIэ 400 
фIэкIа мыхъуу дунейм къытехьащ. Ар напэкIуэцI 

354-рэ мэхъу, едзыгъуэ 16 къызэщIеубыдэ. Къи-
щынэмыщIауэ, тхыгъэ гуэдзэрэ псалъэгъэна-
хуэрэ иIэщ.

Лэжьыгъэм и япэ Iыхьэшхуэр Адыгэ Хабзэм и 
къежьэкIэ хъуам, и мыхьэнэм, къикIуа гъуэгум 
ятеухуащ. Абы къызэщIеубыдэ Iуэхугъуэ зыб-
жанэ. Псалъэм и хьэтыркIэ, мыбдеж ущрихьэ-
лIэнущ «Хабзэм цIыхур и къежьапIэщ», «Адыга-
гъэр лъэпкъым и лъабжьэщ», «Адыгагъэр лъэп-
къыр зэпызыщIэ шхэпсщ», «Хабзэмрэ лъэпкъ 
щэнхабзэмрэ» фIэщыгъэхэр зыхуэщIа тхы-
гъэхэм.

«Адыгэм и IуэрыIуатэхэм Хабзэр къадокIуэ. 
Хэкур анэм хуэдэщ» цIэр зыхуищIа етIуанэ 
Iыхьэм къиубыдащ Хэку лъагъуныгъэм, псэкуп-
сэ зэхэщIыкIым, Адыгэ Хабзэм я зэхуаку илъ 
зэпыщIэныгъэхэр къызыхэщ тхыгъэ 13 хуэдиз.

Лъэпкъыр мыкIуэдыжу къызэтезынэ Iуэху-
гъуэхэм ехьэлIащ «Адыгэхэр къэзыхъумэ Хаб-
зэхэр» зи фIэщыгъэ ещанэ Iыхьэр. Мыбдеж 
къыщыIэта Iуэхугъуэхэм къыбжаIэ ар тхылъым и 
курыхыу зэрыщытыр. «Адыгэ Хабзэр, унагъуэр, 
лъэпкъыр» - фIэщыгъэр зиIэ еплIанэ Iыхьэм 
Iуэхугъуэ зэмылIэужьыгъуэу зыбжанэ къызэщIе-
убыдэ. Ахэр нэхъыжьымрэ нэхъыщIэмрэ, цIыху-
хъумрэ цIыхубзымрэ, Iыхьлымрэ благъэмрэ, 

пхъурылъхумрэ къуэрылъхумрэ, анэшымрэ 
адэ шымрэ я зэхуаку дэлъ зэхущытыкIэхэмрэ 
зэрызэрагъакIуэ щIыкIэхэмрэ ятеухуащ. Етхуа-
нэ, еханэ Iыхьэхэр адыгэ унэмрэ унагъуэмрэ 
щызекIуэ хабзэхэм нэхъ тегъэщIащ. НэгъуэщIу 
жыпIэмэ, мыбдеж къыщегъэкIуэкIа Iуэхугъуэ-
хэр ехьэлIащ зы унагъуэ кIуэцI ис зэрылъ хузэ-
рыпIхэм я зэбгъэдэтыкIэм, унагъуэ Iуэхухэр 
зэрызэтрагуашэм икIи зэрызэщхьэщахым, уна-
гъуэм унафэмрэ хабзэмрэ зэрыщызэрахьэмрэ 
зэрагъэзащIэмрэ. «Лэжьыгъэр щыIэныгъэм и 
къежьапIэщ» цIэр зиIэ ебланэ Iыхьэр теухуащ 
унагъуэм къихъуа щIэблэр лэжьыгъэм зэрыхуа-
гъасэм; абы щымышынэу, гугъуехьхэм япэ-
щIэтыфу, псэуныгъэр къызэригъэпэщу зэра-
пIым хьэлъ щхьэхуэныгъэхэр къыщызэкIэлъы-
гъэкIуащ.

Апхуэдэу тхылъым купщIафIэу икIи куу дыдэу 
щызэпкърыхащ «Адыгэ фащэмрэ Хабзэмрэ», 
«Гъэсэныгъэмрэ хабзэмрэ», «Муслъымэн ди-
нымрэ Адыгэ Хабзэмрэ», «Хьэдагъэ хуэIухуэщIэ-
хэр», «БлэгъэкIэ хабзэхэр», «Адыгэ Хабзэм хэ-
хъухьа зэхъуэкIыныгъэхэр», «Адыгэ Хабзэм 
иджы рей дунейм» фIэщыгъэ зиIэ къэхутэны-
гъэхэр. Языхэзри дызыщыгъуазэ Iуэхугъуэхэм 
ятеухуами, нэгъуэщIынэкIэ дызрегъэплъыж 
щап хъэ хьэлэмэтхэмкIэ гъэнщIащ, гъэсэпэт-
хыдэхэмкIи зэпкърыхащ.

Къэхутэныгъэхэм «Тхыгъэ гуэдзэ» жыхуиIэ 
едзыгъуэр къакIэлъокIуэ. Адыгэ лъэпкъ щIэны-
гъэм и лъабжьэр зыгъэтIылъа, Адыгэ Хабзэм и 
купщIэр щIэныгъэм къыщызыIэту дуней псом 
яхэзыгъэIуа Бгъэжьнокъуэ Барэсбий иригъэ-
кIуэкIа лэжьыгъэм щытопсэлъыхь, абы адыгэ 
гупсысэм къыхина лъэужьым и гугъу щещI.

«Псалъэгъэнахуэ» зыфIища иужьрей Iыхьэм, 
фIэщыгъэм къызэрыхэщщи, иджырей адыгэб-
зэм мащIэ дыдэрэ фIэкIа узыщримыхьэлIэж е 
хэкIуэдыкIыжыпа псалъэхэм, псалъэ зэпхахэм, 
гу ры Iуэныгъэхэм я мыхьэнэр щызэпкърех, псэ-
щIэ щаIуелъхьэж, дунейм къытрешэж.

ЖыпIэнуращи, адыгэгу зиIэ, лъэпкъ щхьэ-
лъытэж зыхэлъ ди лъэпкъэгъухэм я дежкIэ 
тхылъыр уасэншэщ, бгъэщIэгъуэн куэд хыбо-
гъуатэ, гъэсэныгъэ мыхьэнэшхуи иIэщ. Ар уна-
гъуэми, еджапIэми, лэжьапIэми щызэрахьэн 
икIи Iэнэтемых щIэнгъуазэу яIэн хуей тхылъ за-
къуэтIакъуэхэм ящыщщ. ЩIэныгъэр екIуу щызэ-
кIэлъыгъэкIуа тхылъым и адыгэбзэр къызэ ры-
мыкIуэу дахэщ, щIэщыгъуэщ, къабзэщ. Укъэзы-
гъэуIэбжь псалъэ е нэгъуэщIыбзэхэм къраха 
жыIэкIэ ущрихьэлIэркъым, бзэм и лантIагъым-
рэ лъэщагъымрэ уи фIэщ зыщI псэлъэ кIэкIэ 
гупсысэхэр зэкIэлъыхьащ.

ТхылъыщIэр лъапэ махуэкIэ дунейм къытехьэ-
ну, абы къыщыIэта Iуэхугъуэхэм жьы Iурыхьэ-
гъуэ ягъуэту лъэпкъ гъащIэм къыхыхьэжыну ди 
гуапэщ, апхуэдиз гуащIэдэкIыр лъэпкъым ты-
гъэ хуэзыщIа Унэрокъуэ Мири узыншэу ди япэ 
итыну, лъэпкъ щIэныгъэм и фIыгъуэбэр зэхуи-
хьэсыжрэ утыку кърихьэжу куэдрэ тхуэузыншэ-
ну ди гуапэщ.

Тхыгъэри сурэтри зейр
ШУРДЫМ  Динэщ.

лышх узыфэхэр къэху-
тэнымкIэ лъэпкъ програм-
мэр зэрагъэзэщIэнум зэры-
хуэ хьэзырри зэхагъэкIащ.

- Эндоскопиемрэ хирурги-
емрэ я зыужьыныгъэм теу-
хуауэ Къэбэрдей-Балъкъэ-
рым щызэхэтша зэхыхьэм 
хуэдэ иджы япэу Кавказым 
щедгъэкIуэкIыу аращ, - жи-
Iащ форумым и унафэщI, 
Урысей эндоскопие зэгухьэ-
ныгъэм и правленэм хэт, 
Вишневский А.В. и цIэр зезы-
хьэ, ХирургиемкIэ лъэпкъ 
медицинэ къэхутэныгъэ цен-
трым и профессор Старков 
Юрий. - Мы Iуэхур къызэд-
гъэпэщащ егъэджэныгъэ 
жып хъэм иту, IэщIагъэлIхэр 
лэжьыгъэм нэхъ куууэ хэгъэ-
гъуэзэным, унэтIыныгъэм 
щIэ уэ къыхыхьэ IэмалыщIэ-
хэр IэнатIэм къызэрыщагъэ-
сэбэпынум теухуауэ. Мы фо-
румыр Урысей Федерацэм 
хирургиемрэ эндоскопием-
кIэ и комиссэмрэ Вишнев-
ский А.В. и цIэр зезыхьэ, Хи-
рургиемкIэ лъэпкъ медицинэ 
къэхутэныгъэ центрымрэ я 
нэIэм щIэту Эндоскопиемрэ 
эндохирургиемрэ урысей 
еджа пIэм иригъэжьа Iуэху-
гъуэщIэщ. Ар хуэунэтIащ ме-

дицинэ еджапIэхэмрэ клини-
кэ цIэрыIуэхэмрэ щрагъэ-
кIуэкI лэжьыгъэм и пIалъэм, 
технологиещIэхэм я зэфIэ-
кIым къэралым и щIыналъэ-
хэм я IэщIагъэлIхэр нэхъ куу-
уэ щыгъэгъуэзэным. Нобэ 
ме дицинэм псынщIэу зеужь, 
илъэс ныкъуэ къэс щIэ гуэр-
хэр къыхохьэ. IэзэкIэщIэхэм, 
жыпхъэщIэхэм щыгъуазэрщ 
лэжьыгъэр езыгъэфIэкIуэну-
ри абы ехъулIэныгъэ щызиIэ-
нури.

Москва, Уфа, Краснодар, 
Налшык я IэщIагъэлI пажэ-
хэм КИФЩI-м эндоскопием-
кIэ и IэнатIэхэм щылажьэ эн-
доскопистхэм, хирургхэм, он-
кологхэм, колопроктологхэм, 
медсестрахэм папщIэ мас-
тер-классхэр ирагъэкIуэкIащ.

Форумым и лэжьыгъэм 
хыхьэу КъБР-м узыншагъэр 
хъумэнымкIэ и министр Къа-
лэбатэ Рустамрэ Старков 
Юрийрэ щыIащ Налшык ща-
ухуэ поликлиникэ нэхъ ин 
дыдэм. Абыхэм зрагъэлъэ-
гъуащ амбулаторэ эндоско-
пиемкIэ центрыр зыхэтыну 
щIыпIэр. Псалъэм папщIэ, 
абы иIэнущ диагностикэ зэ-
мы лIэужьыгъуэхэр щрагъэ-
кIуэ кIыну, цIыхухэм зыща-
тIэщIыну-зыщахуэпэжыну, 
чэзум щыпэплъэну, нар-
козыр япкърыкIыжыхукIэ зы-
щIэ лъэну пэшхэр. Центрым и 
лэжьыгъэр медицинэм и 
иджырей жыпхъэщIэхэм те-
ту, зыхуэныкъуэ Iэмэпсымэ 
псом кIи къызэгъэпэщауэ 
щы тынущ.

Старков Юрий жиIащ по-
ликлиникэм хэту къызэIуахы-
ну эндоскопие центрым лэ-
жьыгъэшхуэ зэрырахьэлIэр, 
абы къекIуэлIэнухэм я тын-
шыпIэм хуэщIауэ ар къызэ-
рызэрагъэпэщыр иджыри 
ухуэны гъэр здекIуэкIым гу 
зэрылъыптэр.

ЩХЬЭЩЭМЫЩI Изэ.

ШколыщIэ
зэпэщ

IэшрыIым и закъуэкъым

Ин узыщIэхъукI лэжьыгъэшхуэ

 абхъаз щIыпIэцIэ зыбжанэу а едзы-
гъуэмкIэ къыщIидзэхэмрэщ: «Ана-
хьэ», «Ана-къэпстэ» («ана-къэ» - «мыл 
джей»). 

Зэрынэрылъагъущи, псыцIэр эти-
мологие и лъэныкъуэкIэ ди нобэми и 
кIэм нэсу зэпкърыха хъуакъым. 

Ажек - Ажы-къуэ -
Ажэ-къуэ 

Сочэ псым ижьрабгъу лъэныкъуэм-
кIэ къыщыхэлъадэ и къуэпсхэм язщ. 
IыхьитIу зэхэт фIэщыгъэм и къэхъу-
кIэм ехьэлIауэ еплъыкIэ зыбжанэ 
щыIэщ. 

Абыхэм ящыщ зым и гугъу тщIын-
щи, «ажы»-м убыххэм я бзэкIэ къи-
кIыр дэ, адыгэхэм, «уэс» зыху жы-
тIэрщ, «къуэ»-м, дызэрыщыгъуазэ-
щи, ди бзэм мыхьэнэуэ тIу щиIэщ: «и 
бын» жыхуэтIэмрэ «къуэладжэ» е 
«тIуащIэ» къызэрыкIымрэ. Аращи, 
щIыпIэцIэм хуэгъэзауэ апхуэдэ бгъэ-
дыхьэкIэ зиIэхэр зэрегупсысымкIэ, 
фIэщыгъэр къызэрыдгурыIуэ хъунур 
«уэс IэшкIэм къигъэщIа псы цIыкIу», 
«уэс бын» е «уэсыр щIэх зыдэмыб-
зэхыкIыж къуэладжэ» жыхуиIэхэрщ. 

НэгъуэщI еплъыкIэхэри щыIэщ. 
БзэщIэныгъэлI КIуэкIуэ Жэмалдин зи 
гугъу тщIы псы цIыкIум фIащар зы-
хуигъэкIуэжар къурш псэущхьэу 
«ажэ» жыхуэтIэм «я зэхуэсыпIэ къуэ-
бэкъу» мыхьэнэм техуэущ. 

Адыгэхэм я Хэкужьым и щIы-
пIэцIэхэм ящыщу зэрамыхъуэкIахэм 
я зэхэлъыкIэр зыфIэгъэщIэгъуэну, 
абыхэм я зэхэгъэувэкIэр зыгуры-
гъэIуэным зэманышхуэ тезыгъэкIуэ-
да лъахэхутэ Ворошилов Владимир 
«Топонимы Российского Черно-
морья» и тхылъым зэритымкIэ, фIэ-
щыгъэр щIыпIэдэлъху убыххэм я деж 
зэрыщыIуу щытар «ажэ-къуэ» жыIэ-
кIэм хуэкIуэущ. ИтIани, «ажэ»-р, 
абыхэм я бзэм зэрыхэтымкIэ, дэ, 
адыгэхэм, «щыхь» зыхужытIэ псэу-
щхьэм дызэреджэрщ. Ауэ щыхъукIи, 
Ворошиловым гу зэрылъитамкIэ, 
щIы пIэцIэр зыхуэтхь хъунур «щыхьым 
и къуэ цIыкIу» е «щыхьхэр куэду 
щызэхэзекIуэ псыхъуэ» жыхуэтIэм 
язщ.

«Ажэкъуэ» фIэщыгъэм дыщро-
хьэлIэ Кавказ Шытх Нэхъыщхьэм ищ-

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

«Дунейр шэрхъщи, мэкIэрахъ-
уэ» жеIэ адыгэ псалъэжьым. ФIы 
пщIа, Iэмал имыIэу ар бгъуэты-
жынущ, е пщIамэ - ари уи Iэ-
рылъхьэщ. Уи дуней тетыкIэращ 
цIыхухэм укъызэралъытэнури. 
Ар хьэкъыу я фIэщ мэхъу Къар-
дэн зэщхьэгъусэхэу Феликсрэ 
 Раерэ. Илъэс 54-рэ мэхъу абыхэм 
унагъуэ зэраухуэрэ, абы илъ 
насыпым и хэкIыпIэу къалъытэри, 
игъащIэми езыхэр зытет «уэ 
къызэрыпхущытыну ухуейм хуэ-
дэу дэтхэнэ зыми хущыт» къы-
хуеджэныгъэрщ. 

ПЭЖЫР я гъуазэу, я мыIуэху зэра-
мыхуэу, яхузэфIэкIымкIэ къэзыу-
хъуреихьхэм ядэIэпыкъууу ягъэсащ 
абыхэм я быниплIри. Насып кIэншэу 
къалъытэ дэтхэнэри унагъуэ 
щхьэхуэу зэрагъэтIысыжар. 

Феликс Лэскэн районым хыхьэ 
Урыху къуажэм 1946 гъэм къы-
щалъхуащ. Курыт еджапIэ нэу-
жьым Налшык дэт ухуакIуэ учи-
лищэм щIэтIысхьащ. Ар къыщиуха 
1965 гъэм дзэм къулыкъу щищIэну 
ираджащ. 1969 гъэм «Бэтэх» сов-
хозым и ухуакIуэ гупым хыхьэри, 
абы щылэжьащ 1971 гъэ хъуху. И 
щIэныгъэм хигъэхъуэн мурадкIэ, ар 
щIэтIысхьащ техникэ училищэ. И 
IэщIагъэмкIэ щылэжьащ Налшык 
дэт полупроводник Iэмэпсымэхэм-
кIэ заводым. 1978 гъэм Феликс 
ягъэкIуащ «Къэббалъкътелеком» 
ОАО-м, электромантёру, связисту, 
телефонисту щытащ. Абы щыIащ 
пенсэм 2006 гъэм тIысыжыху.

И щхьэгъусэ Рае абы къицIыхуащ 
армэм къызэрикIыжу. Ар Тэрч 

 районым хыхьэ Дей къуажэм 
щыщщ. Абы щекIуэкI хьэгъуэлIы-
гъуэхэм ящыщ зым щызэрылъэ-
гъуа уэ арат ахэр, Феликс и ныб-
жьэгъу хэм ирагъэблэгъауэ, Рае ны-
сащIэм и благъэт. Илъэс 22-рэ хъу 
щIа лэ екIур, цIыху пэжыр, лэжьа-
кIуэфIыр хъыджэбзхэм зэраплъа-
пIэм пцIы хэлътэкъым. И насып 
зыхэлъыр  Раети, занщIэу зэгуэ-
кIуащ ахэр. Махуэ зыбжанэ нэхъ 
зэрымыцIыхуауэ, 1970 гъэм и ма-  
заем ахэр зэрышащ. 

Къызыхыхьа унагъуэм хуэмурэ 
хэсыхьащ Рае, и вэгъзэгъыгъэм, 
хьэл-щэн дахэм и фIыгъэкIэ. 

- Иджы щыIэ щIалэгъуалэм, уна-

гъуэ яухуэну мурад щащIкIэ, нэсу я 
нэгу къыщIагъэхьэркъым абы пы-
щIа гугъуехьхэр. Дэтхэнэми езым и 
хабзэ, и псэукIэ, и Iуэху зехьэкIэ 
иIэжщ, къэрал щхьэхуэм унафэ 
пыухыкIахэр зэрыщызекIуэм ещхьу. 
Узэмыса гуэр уIущIэныр шынагъуэ-
къым шыIэ пхэлъмэ, акъыл уиIэмэ. 
Уи щхьэгъусэм, абы и благъэ-
Iыхьлыхэм яхуэпщI пщIэм деж къы-
щожьэ псори. Нэхъыжьхэм уедэIуэ-
фрэ, абы жаIэр зэхэпхрэ - псори 
къыбдэхъунущ, - жеIэ Рае.

Рае Аргудан къыщалъхуащ, 
итIанэ и унагъуэр Дей къуажэм Iэп-
хъуауэ арат. Губгъуэм, итIанэ вино 
щащI заводым, Къардэнхэ къа-

хыхьа иужь, Урыху заводым щы-
лэжьащ. Зэи къэнакъым и къалэн 
имыгъэзащIэу: лэжьыгъэри са-
бииплI ри, нэхъыжьхэри зыхуей хуи-
гъэзащ. Бынхэм IэщIагъэ-щIэныгъэ 
зра мыта яхэткъым, гъащIэм лъэ 
бы дэкIэ хэувахэщ. Къуэ нэхъыжь 
Руслан хьэ рычэтыщIэщ, щIы зэре-
хьэ. Пенсэм и адэ-анэр зэрытIысыж 
лъандэрэ и нэIэ зэратригъэтыным 
хущIокъу, и къуэш-шыпхъу бынхэм 
зэрылъэкIкIэ ядоIэпыкъу, езым бы-
нищ иIэщ. 

Феликсрэ Раерэ япхъу Оксанэ са-
биитIым я анэщ. Урыху къуажэ ам-
булаторэм и фельдшерщ. Я къуэ 
курыт Рафик и адэ-анэм я гъусэу 
мэпсэу, къуэрэ пхъурэ иIэщ. 

Дэтхэнэ зы унагъуэми езым и гу-
фIэгъуэхэмрэ и нэщхъеягъуэхэмрэ 
иIэжщ. Илъэс зыбжанэ ипэкIэ ду-
нейм ехыжащ япхъу нэхъыщIэ 
 Олеся. Абы къыщIэнащ адэшхуэ-
анэшхуэм зызыщамыгъэнщI пхъу-
рылъхур - Алинэ, и анэм къимы-
гъэщIар Тхьэм къыхупищэ. Ар мед-
колледжым щоджэ, илъэс 18 фIэкIа 
зэримыныбжьым емылъытауэ, зри-
гъэхъулIэну зыхуейр убзыхуауэ 
ещIэ. «Дохутыр-онколог сыхъуу, а уз 
шынагъуэм нэхъыбэ къезгъэлыну 
си хъуэпсапIэщ, - жеIэ Алинэ. - Уи 
цIыхур пIэщIэкIыну гухэщIышхуэщ 
икIи абы къигъанэ уIэгъэр зэи 
кIыжыркъым. Сахуэарэзыщ си да-
дэ мрэ нанэмрэ, си анэ дэлъхум, 
абы и щхьэгъусэм, къыздэIэпыкъуу 
къызбгъэдэт псоми. 

Ещанэ курсыр фIы дыдэу къэзыу-
ха Алинэ и гурылъыр зэрызригъэ-
хъу лIэфынум шэч хэлъкъым.

Адрей я къуэрылъху-пхъу рылъху-
хэми ягъэгуфIэ Феликсрэ Раерэ. 
Псалъэм папщIэ, Руслан и къуэ Рат-
мир спортсменщ, ехъулIэныгъэ 
хъар зы нэхэр зыIэригъэхьэу.

Зэщхьэгъусэхэр щогуфIыкI я уна-
гъуэм илъ зэхущытыкIэ дахэм, гъа-
щIэм щызыIэрагъэхьэфыну къулеи-
гъэ нэхъ ин дыдэу къалъытэри 
аращ. 

ИСТЭПАН  Залинэ.

КъБР-м и Лъэпкъ му-
зейм щагъэлъагъуэ «Юж-
ный модерн» выставкэр. 
Ар къызэрагъэпэщащ 
«Кавказ как теменос, или 
святое подворье России» 
щэнхабзэ Iуэхум хыхьэу. 

ВЫСТАВКЭР къызэри-
гъэпэщащ Художествэхэм-
кIэ Урысей академием хэт, 
Урысей Ипщэм и Сурэ-
тыщIхэм я зэгухьэныгъэм и 
вице-президент Рубец 
Алек сандр. Абы зыкъра-
гъэхьэлIащ Осетие Ищ-
хъэрэ-Алание, Дагъыстэн, 
Къэбэрдей-Балкъэр рес-
пуб ликэхэм, Краснодар, 
Ставрополь крайхэм щыщ 

сурэтыщI цIэрыIуэхэм. Мы 
Iуэхур зи жэрдэмхэм я му-
радщ Кавказ Ищхъэрэм и 
иджырей щэнхабзэ, социо-
логие Iуэхухэр сурэтыщI 
 гъуазджэмкIэ къагъэлъэ-
гъуэну. 

Музейм и пэш цIыкIум 
утыку къыщрахьащ сурэ-
тыщI 77-м я Iэдакъэ къы-
щIэкIа, жанр зэмылIэужьы-
гъуэхэм (графикэ, скульп-
турэ, декоративно-прик-
ладной гъуазджэ, сурэт) 
хыхьэ лэжьыгъэхэр. Гъэ-
лъэгъуэ ныгъэм щыдо-
лъагъу Бедоев Шалвэ, Ба-
саев Олег, Абисалов Юрэ, 
Мусаев Абдулзагир, Црым 
Руслан, Паршков Алексей, 

Вдовкин Николай сымэ я 
 IэдакъэщIэкI гъэщIэгъуэн-
хэр. 

- Мы Iуэху дахэр етIанэгъи 
ди музейм къыщызэд-
гъэпэщыну сыщогугъ! Зи 
IэщIагъэм гу къабзэрэ псэ 
хьэлэлкIэ хуэлажьэ апхуэ-
диз цIыху щыпкъэ Кав-
казым зэрисыр гуапэщ! - 
жиIащ музейм и унафэщI 
Накуэ Феликс.

Лэжьыгъэхэм еплъыну 
гупыж зыщIхэм шыщхьэу-
Iум и 12 пщIондэ апхуэдэ Iэ-
мал яIэщ.

ТЕКIУЖЬ  Заретэ.
Сурэтхэр

Къарей Элинэ трихащ.

ГГ

Вэсэпшыхь инджылыз-
хэр 2:1-уэ хигъащIэри, Ис-
панием и командэ къыхэ-
хар футболымкIэ Европэм 
и чемпион хъуащ. Абыхэм 
нэхъыбэрэ ар зыIэрызы-
гъэхьэфа иджы щыIэкъым - 
4. 

ИЛЪЭСИПЛI ипэкIэ щыIа 
финалми мыхэр щызэ хуэ-
зэфынут. АрщхьэкIэ абы 
хуэзышэ гъуэгум испанхэр 
итальянхэм пенальтикIэ 
 къащыпикIуэтащ. Иджы 
«Фурия плъыжьыр» зыми 
къызэтригъэувыIэфакъым, 
Италиеми, Германиеми, 
Фран джыми я командэ къы-
хэха лъэщ дыдэхэр яхэту 
псори иригъэкIуэтэкIащ. 

Абы щыгъуэми инджылыз-
хэм къакIуа гъуэгуанэр на-
шэкъашэт. Финалым и 1/8-
нэ Iыхьэм Беллингем и то-
пым словакхэм я деж 
къыщригъэлащ, Швейцари-
ем и командэ къыхэхам 
зэрефIэкIыфар зэIущIэ 
нэужь пенальтихэмкIэщ, 
финал ныкъуэми Уоткинс 
мыхъуатэмэ, нидерландхэм 
щафIэкIыфынутэкъым.

А псори зэхэплъхьэжмэ, 
Испанием и командэ къыхэ-
хам Европэм и иджырей 
дыщэр нэхъ хуэфащэт. 
АрщхьэкIэ финалым сытри 
къыщыхъуфынут. 

Берлин и «Олимп стади-
оным» щыIа Европэм фут-
болымкIэ и чемпионатым и 
кIэух зэIущIэм и япэ Iыхьэр 
хуабжьу сакъыу лъэны-
къуэхэм къыщIадзащ. Абы 
щыгъуэми испанхэм занщIэу 
тепщэныгъэр джэгупIэ губ-
гъуэм щаубыдащ. Топри хуэ-
дитIкIэ нэхъыбэрэ абыхэм 

яIэщIэлът. АрщхьэкIэ зэ       
нэхъ мыхъуми гъуэм еуэну 
Iэмал яIакъым, инджылыз-
хэм апхуэдизу лъэщу зыкъ-
рагъэбыдэкIати. 

Альбион пшагъуэм къикIа-
хэм нэхъ зытрагъащIэр я 
хьэрхуэрэгъухэр ягъэ бэ лэ-
рыгъыу яIэщIэкIынырт. 
Апхуэдэхэм ящыщ зым ин-
джылызхэм ехъулIэныгъэ 
къахуихь пэтащ. 45-нэ да-
къикъэм Фоден Фил зэуа 
 топым и закъуэщ лъэны-
къуитIми япэ дакъикъэ 
плIыщI рэ тхум къриубыдэу 
гъуэм хуагъэзар. 

Джэгум и етIуанэ Iыхьэм и 
пэщIэдзэм Испанием и ко-
мандэ къыхэхам къыдэщIхэр 
икъукIэ игъэпIейтеящ: зы-
дэщI гупым щынэхъ лъэщ-
хэм ящыщ Родри джэгупIэ 
губгъуэм къихьэжыфа-
къым, фэбжь зэригъуэтам 
къыхэкIыу. Абыи къигъэдзы-
хакъым испанхэр икIи фIыуэ 
загъэпсэхуауэ ипэкIэ къару-
ушхуэкIэ занщIэу кIуэтащ. 
ИкIи а махуэм зи ныбжьыр 
илъэс пщыкIубл ирикъу 
Ямаль Iэзэу кърита топыр 
Уильямс инджылызхэм мы-
гувэу яхудигъэкIащ. 

Аргуэрыжьти, топджэ-     
гур къытхуэзыгупсысахэр                 
плейоф фым щытыкIэ гугъум 
щихуащ. Абыхэм я зэпIэ-
зэрытыныгъэр яфIэкIуэдащ 
икIи зыр адрейм къыкIэ-
лъыкIуэу щыуагъэхэр яIэ-
щIэкI хъуащ. ПсынщIэ дыдэу 
Испанием и командэ къыхэ-
хам бжыгъэр игъэбэгъуэ-
фыну щытащ. АрщхьэкIэ 
зэм Ольмэ гъуэм хуигъэзэ-
факъым, адрейм Моратэрэ 
Уильямсрэ зэкIэлъхьэужьу 
IэмалыфIхэр зыIэщIагъэ-
кIащ. Инджылызхэм щхьэ-
къэ  IэтыпIэ иратакъым за-

гъэ  псэхуу къызэрихьэжрэ 
дэ кIа япэ дакъикъэ пщыкIут-
хум. 

ЩытыкIэм зригъэхъуэжын 
папщIэ Альбион пшагъуэм 
къикIахэм я тренер нэ-
хъыщхьэм и футболистхэр 
ихъуэжу хуежьащ. Абы фIы 
къахудэкIуащ: 70-нэ дакъи-
къэм джэгум къыхагъэхьа 
Палмер Коул метр 23-кIэ 
 гъуэм пэжыжьэу еуэри, Iэзэ 
дыдэу топыр плIанэпэ 
дыдэм дигъэкIащ.

Бжыгъэр зэхуэдэ хъуа 
иужькIэ инджылызхэм ар-
гуэру зыкърагъэбыдэкIащ, 
испанхэм я щыуагъэхэм щы-
гугъыу. Мыдрейхэми я еб-
гъэрыкIуэныгъэхэр щIагъэ-
хуабжьэ зэпытт. Апхуэдиз 
текъузэныгъэр Инджылы-
зым и командэ къыхэхам 
хуэшэчакъым икIи Оярса-
баль къахудигъэкIа топым 
текIуэныгъэр яIэщIихащ. 

Джэгум и иужь дыдэ да-
къикъэм абы иджыри сыхьэт 
ныкъуэ къыпригъэщэфыну 
щытащ. Угловой къыхата 
иужькIэ Уоткинс испанхэм я 
гъуащхьэтетым ебзэджэкI-
ри, топыр гъуэм иутIыпщащ. 
АрщхьэкIэ гъуащхьэхъумэ 
Ольмэ абы къригъэгъэзэ-
фащ. 

Арати, «Фурие плъы-
жьым» хуэфащэ дыдэу 
текIуэныгъэр зыIэригъэ-
хьащ, илъэс пщыкIутI хъуауэ 
апхуэдэ ехъулIэныгъэ ин 
имыIауэ. Иджы Испанием и 
командэ къыхэхар плIэней-
рэ Европэм и чемпионщ: 
1964, 2008, 2012, 2024 
гъэхэм. Апхуэдэ зыхузэ-
фIэкIа нэгъуэщI зыри щыIэ-
къым.

МЭЗКУУ  Къан.

Испанхэр плIэнейрэ Европэм и чемпионщ

2024 гъэр  Унагъуэм  и  илъэсщ

ГуфIэгъуэми  нэщхъеягъуэми
упэзыгъэлъэщ

районым хыхьэ Дей къуажэм гъуэ яухуэну мурад щащIкIэ, нэсу я

Феликсрэ Раерэ, я къуэрылъху Ратмир я гъусэу.
СурэтыщI цIэрыIуэхэм я IэдакъэщIэкIхэр

Къэбэрдей-Балъкъэр къэ рал универ-
ситетым и доцент, критик, филолог Би-
токъу Маринэ хэтащ Гатчинэ къалэм 
щекIуэкIа «Литература и кино» зэIу-
щIэшхуэм.

ФЕСТИВАЛЫМ и лэжьыгъэ -хэр къап-
щытащ тхакIуэ,  АСПИР-м и унафэщI, 
«Юность» журналым и редактор нэ-
хъыщхьэ Шаргунов Сергей и гупым. Iуэхум 
хэтащ ди университетым и егъэджакIуэ 
 Битокъу Маринэ. Ар хэтащ Гатчинэ Щэнха-
бзэмкIэ и унэм литературэмрэ киномрэ 
зэрызэ пыщIам теухуауэ щекIуэкIа зэIущIи-
тIым: «Литературэм рэ киномрэ. ЩIэщы-
гъуэ», «Сабий литературэмрэ киномрэ». 

ЩIыналъэм Пушкиным и цIэр зэрихьэу 
щыIэ библиотекэ нэхъыщхьэм ар щы-
тепсэлъыхьащ Кавказ Ищхъэрэм кином и 
Iуэхур зэрыщыщытым - лIэщIыгъуэ кIуам 
траха фильмхэмрэ иджы къыдэкIахэмрэ 

зэригъэпщащ. Куприн и цIэр зезыхьэ къа-
лэ библиотекэм Маринэ щригъэкIуэкIащ 
Лермонтовым и тхыгъэхэмкIэ траха 
фильм хэм я пшыхь гъэщIэгъуэн. 

ГЪУЭТ  Синэ.

Литературэмрэ  киномрэ

зэригъэпщащ. Куприн и цIэр зезыхьэ къа-

2024 гъэм бадзэуэгъуэм и 12-м  Урысей МВД-м и 
 «Бахъсэн» къудамэм и гъуэгу-плъыр къулыкъум и инспек-
торхэм «Прохладнэ - Бахъсэн - Эльбрус» федеральнэ гъуэ-
гум, Бахъсэнёнкэ къуажэ дыхьэпIэм деж къыщагъэу-
выIащ «ВАЗ 2110» автомашинэр. Рулым дэсым и 
тхылъхэмрэ езы машинэмрэ къыщапщытэм салоным 
къыщагъуэтащ къэкIыгъэ пкъыгъуэ зэрылъ пакет.

МАШИНЭМ и пассажир, нэхъапэм суд зытращIыхьа, илъэс 
36-рэ зи ныбжь Шэджэм къалэдэсым  жиIащ абы щIэп зэри-
лъыр, езым и щхьэкIэ къигъэсэбэпыну, ищэн мурад имыIэу 
зэрызэхуихьэсар.

Экспертизэм къызэригъэлъэгъуамкIэ, къытрахар грамм 
369,5-рэ хъу «марихуанэ» наркотикхэкIщ. 

 Урысей МВД-м и «Бахъсэн» къудамэм СледствиемкIэ и Iэ-
натIэм уголовнэ Iуэху къиIэтащ УФ-м и УК-м и 228-нэ статьям 
и 2-нэ Iыхьэм ипкъ иткIэ.  

Абы къызэригъэлъагъуэмкIэ, илъэси 3-м къыщыщIэдзауэ 
илъэси 10-м нэскIэ ягъэтIысынкIэ мэхъу хабзэр къызэпызыу-
дар.  

БАХЪСЭН  Азэмэт. 

КъБР-м  щыIэ  МВД-м  къет

НарткотикхэкIхэр  къытрах


